
,,Ефективност од примената на мерките и дејствијата предвидени со Законот 
за спречување перење пари и финансирање тероризам” 

 

А п с т р а к т 

 

  Во магистерскиот труд извршена е анализа на ефективноста од примената на 

постоечките и новововедените законски мерки со цел спречување на криминалните 

активности за перење пари  односно дали и колку тие  влијаат врз намалување на 

ваквите активности, дали нивната имплементација е соодветна и навремена. 

Исполнета е целта преку истражување и соодветна анализа на достапните податоци 

да се согледа ефикасноста од примената на Законот за спречување перење пари и 

финансирање тероризам  односно  ефективноста на применетите мерки, дејствија и 

постапките кон субјектите и надлежните органи и тела кои ги преземаат заради 

откривање и спречување на овој нелегален процес, поврзани казниви дела и 

финансирање  тероризам, предвидени со овој закон, а со посебен фокус врз 

Регистарот на вистинските сопственици. 

  Притоа, со статистичката анализа за тоа каде се рангира Р.Северна Македонија на 

светско ниво за перење  пари и финансирање  тероризам и како низ годините варира 

броја на кривични дела поврзани со овие криминални дејствија, се дојде до 

резултатот дека мерките имаат ефикасност бидејќи самата затегната правна рамка и 

дава нова, посигурна рамка на работата на секоја засегната институција, а намалените 

криминални извори и патишта пак несомнено влијаат врз намалување на случаите 

поврзани со перење на пари и финансирање  тероризам. 

 

Клучни зборови: институции, субјекти, криминал, пари, мерки и вистински 

сопственици. 

"Efektiviteti i zbatimit të masave dhe veprimeve të parashikuara në Ligjin për 
parandalimin e pastrimit të parave dhe financimin e terrorizmit" 

 

A b s t r a k t 

 

Në tezën e magjistraturës është analizuar efektiviteti i zbatimit të masave ligjore 

ekzistuese dhe atyre të reja me qëllim parandalimin e veprimtarive kriminale për pastrim 

parash, përkatesisht nëse dhe në çfarë mase ato ndikojnë në uljen e veprimtarive të tilla, 

nëse zbatimi i tyre është i duhur dhe në kohë. Është realizuar qëllimi përmes hulumtimit 

dhe analizës së duhur të të dhënave të disponueshme të shihet efektiviteti i zbatimit të 

Ligjit për parandalimin e pastrimit të parave dhe financimit të terrorizmit, përkatësisht 

efektivitetin e masave të aplikuara, veprimet dhe procedurat e ndërmarra ndaj subjekteve 

dhe organeve e autoriteteve kompetente për zbulimin dhe parandalimin e këtij proces të 

paligjshëm, veprave penale të lidhura me te dhe financimin e terrorizmit, të parashikuara 

nga ky ligj, dhe me një fokus të veçantë në Regjistrin e pronarëve real. 

Për më tepër, me analizën statistikore se ku renditet R. e Maqedonise se Veriut në 

botë për pastrim parash dhe financim të terrorizmit dhe si ndër vite ndryshon numri i 

krimeve që lidhen me këto akte kriminale, rrezultoi që masat të jenë efektive sepse vetë 

korniza ligjore paraqet një kornizë më të sigurte për punën e secilit institucion të prekur, 

ndërsa burimet e zvogëluara të krimit dhe rrugët e tyre padyshim që kanë një ndikim në 

zvogëlimin e pastrimit të parave dhe financimin e terrorizmit. 

 

Fjalë kyçe: institucione, subjekte, krim, para, masa dhe pronarë të vërtetë. 

,,Effectiveness of the application of the measures and actions provided by the Law 
of Prevention of Money Laundering and Financing of Terrorism” 

 

A b s t r a c t 

 

  The master thesis analyzes the effectiveness of the application of existing and newly 

introduced legal measures in order to prevent criminal activities for money laundering, ie 

whether and to what extent they affect the reduction of such activities, whether their 

implementation is appropriate and timely. The objective is fulfilled through research and 

proper analysis of the available data to perceive the effectiveness of the application of the 

Law on Prevention of Money Laundering and Financing of Terrorism, ie the effectiveness of 

the measures, actions and procedures applied to the entities and competent authorities 

and bodies they take to detect and the prevention of this illegal process, related penalties 

and the financing of terrorism, provided by this law, with a particular focus on the Register 

of Real Owners. 

  In doing so, the statistical analysis of where the Republic of Northern Macedonia ranks 

worldwide for money laundering and financing of terrorism and how the number of crimes 

related to these criminal acts has varied over the years has shown that the measures are 

effective because they themselves the tightened legal framework gives a new, safer 

framework for the work of each institution concerned, and reduced criminal sources and 

roads undoubtedly have an impact on reducing money laundering and terrorist financing 

cases. 

 

Keywords: institutions, entities, crime, money, measures and real owners. 

КРАТЕНКИ 

 

АСО- Агенција за супервизија на осигурување 

ДНФБП- Нефинансиски дејности и професии  

ЕУ- Европска унија  

ЗСППФТ- Законот за спречување  перење пари и финансирање  тероризам  

КЗ- Кривичен закон  

КХВ- Комисијата за хартии од вредност на Република Македонија  

МАПАС- Агенцијата за супервизија на капитално финансирано пензиско осигурување 

МВР- Министерството за внатрешни работи  

Moneyval Комитет- Комитет на експерти за евалуација на системите за спречување  

перење пари и финансирање  тероризам при Советот на Европа  

МФ- Министерството за финансии  

НВО – Невладини организации 

НБРМ- Народна банка на Република Македонија 

НРА- Национална проценка на ризикот од перење пари и финансирање  тероризам  

ООН- Организација на обединети нации 

РСМ- Република Северна Македонија  

СТР- Извештај за сомнителна трансакција  

УЈП- Управа за јавни приходи 

УФР- Управа за финансиско разузнавање  

ФАТФ- Оперативната група за определување  дејствија за спречување перење пари и 

финансирање  тероризам  

ФИУ- Единица за финансиско разузнавање 

ЦДХВ- Централиот депозитар за хартии од вредност  

Вовед 

Движечка сила на денешницата се парите, а оттука произлегуваат и човечките  

аспирации за што поголема заработка. Покрај легалните начини на стекнување 

финансии, често се пристапува и кон нелегална форма на заработка  односно 

стекнување пари. Ваквиот начин на стекнување финански средства кој е 

противзаконски е крајна цел на голем број кривични дела од кои поединецот или 

групата што го извршува делото профитираат. Унифициран термин за овие процеси во 

светот е „перење пари“ (англиски: money laundering). Перењето пари е модерна 

криминална активност која за првпат се појавува во доцниот XX-ти век (Levi, 1997), а 

денес се одликува со висока процетуална застапеност на глоболно ниво меѓу 

криминалните активности. 

  Во последната деценија  особено е зголемено пријавувањето  сомнителни 

финансиски трансакции низ цела Европа. Иако е очигледен фактот дека пазарот на 

криминал созрева, групите кои ги преземаат активностите за нелегални финансиски 

заработки се консолидираат и сѐ повеќе се разгрануваат, сепак сѐ уште не се 

доспапни проценки во однос на загубите во јавните приходи поради економскиот 

криминал.   

Во последните две децении мерките и капацитетите односно бројот на 

институциите за откривање и спречување на процесите на перење пари значајно е 

зголемен во речиси сите држави кои активно водат борба против овие нелегални 

дејствија  вклучувајќи ја и нашата. Тоа секако произлегува од фактот што 

криминалните структури коишто се занимаваат со овие дејстивија се сѐ побројни и 

негативното влијание од нивната активност зазема сѐ поголеми размери, што заради 

нарушувањата и дестабилизацијата на финансискиот систем предизвикува глобални 

општествени девијации. Ваквата ситуација наметнува што поголема инволвираност на 

државните институции во процесите за откривање и спречување на нелегалното 

стекнување со финансиски средства, како и постојана ревизија, надополнување и 

усовршување на законите и прописите коишто го регулираат ова прашање. 

Европската унија е активна во однос на оваа проблематика и континуирано 

работи на зајакнување на механизмот кој се бори против нелегалното стекнување и 

уживање во финансиските средства од страна на одредени субјекти. 

 Ваквата моментална состојба имплицира на тоа дека од круцијална важност е 

соодветна и навремена примена на мерките и активностите предвидени со Законот и 

последователните  акти од страна на сите надлежни субјекти  односно институции. 

Бидејќи проблемот е од глобални размери, тој  налага и глобални решенија  односно 

хармонизација на законодавството, заеднички напори за спроведување на тоа што 

законот предвидува и наложува непрекинато следење на сите дејствија и ситуации 

што се случуваат во текот на работењето на финансиските институции, потоа 

континуирано спроведување анализи како и правење план на разузнавачки 

активности.  

1. Предмет и цели на истражувањето 

Од претходно наведеното произлегува и предметот на оваа магистерска теза, а 

тој е: анализа на ефективноста од примената на постоечките и новововедените 

законски мерки со цел спречување на криминалните активности за перење пари  

односно дали и колку тие влијаат врз намалување на ваквите активности, дали 

нивната имплементација е соодветна и навремена. Целта на оваа магистерска теза 

е преку истражување и соодветна анализа на достапните податоци да се согледа 

ефикасноста од примената на Законот за спречување перење пари и финансирање 

тероризам односно ефективноста примената од мерките, дејствијата и 

постапките кои субјектите и надлежните органи и тела ги преземаат заради 

откривање и спречување на овој нелегален процес, поврзани казниви дела и 

финансирање  тероризам, предвидени со овој Закон, со посебен фокус на 

Регистарот на вистински сопственици. 

Посебно внимание е посветено на одредбите кои се однесуваат на 

зајакнувањето на мерките и дејствијата против овие активности, како што е на пр. 

предвидувањето и воспоставувањето на  регистарот на вистински сопственици во 

рамки на Централниот регистар на РМ, со што Законот е во согласност со ЕУ 

стандардите и е направено усогласување со 4-та ЕУ директива. Имено, дел од 

истражувањето е посветено на тоа колку овој регистар на вистински сопственици е 

ефикасен во намалувањето и спречувањето на налегалниот начин на стекнување 

финансиски средства. 

2. План за презентирање на истражувањето 

Текстот на овој магистерски труд е поделен во четири глави  односно четири 

основни целини со додаток на вовед, заклучок и користена литература. Целините се 

предвидени да бидат во склад со проблематиката која научно и стручно се истражува 

и објаснува. 

Првата глава со наслов: ,,ПРОЦЕС НА ПЕРЕЊЕ  ПАРИ" е започната со 

дефиниција на процесот на пари, потоа се пристапи кон тоа кои се мотивите кои се 

главни двигатели за криминалците да преземаат вакви активности, кои се начините и 

техниките на кои се одвиваат процесите на перење пари, како и ефектот од процесот 

на перење врз финанскиот сектор и општеството поврзано со ризиците од перење  

пари и финансирање  тероризам. 

  Втората глава со наслов: ,,АНАЛИЗА НА ЗАКОНСКОТО САНКЦИОНИРАЊЕ НА 

ПЕРЕЊЕТО  ПАРИ" се однесува на тоа како Европа се бори против нелегалното 

стекнување со финансиски средства и како тоа го прави Македонија, со детална 

анализа на Законот за спречување  перење пари и финансирање тероризам во РМ, 

како и останатите закони и прописи кои ја регулираат оваа проблематика. 

  Третата глава од магистерскиот труд со наслов: ,,ЗАЈАКНУВАЊЕ НА МЕРКИТЕ, 

ДЕЈСТВИЈАТА И КАПАЦИТЕТИТЕ ВО НАСОКА НА БОРБА ПРОТИВ ПЕРЕЊЕТО  ПАРИ ВО 

РЕПУБЛИКА СЕВЕРНА МАКЕДОНИЈА" го анализира суштинското значење од 

хармонизацијата на законодавството во Европа и Македонија, со цел да се постигнат 

позитивни резултати во намалувањето на овие криминални активности, преку 

постојано  следење на сите дејствија и ситуации што се случуваат во текот на 

работењето на финансиските институции, потоа континуирано спроведување анализи 

како и правење план на разузнавачки активности, вклучување и активација на што 

поголем број субјекти во процесите на следење, постојано следење на ефективноста 

од преземените мерки, работа на нивно подобрување и воведување  нови доколку 

тоа е потребно. Од посебно значење во оваа глава е и деталната анализа на 

Регистарот на вистински сопственици како законска обврска и новите во работењето 

на Централниот регистар и притоа во оваа анализа акцентот е поставен врз: 

значењето на концептот на вистински сопственик во борбата против перењето пари и 

финансирањето  тероризам, разликувањето на сопственост од контрола, вистинскиот 

сопственик на учесник во трансакција, ефективна имплементација со пристап 

заснован врз проценка на ризик, законската регулатива, идентификацијата и 

потврдувањето на вистинскиот сопственик, утврдувањето кој да се смета за вистински 

сопственик, засилената анализа за сложени сопственички структури, ажурирањето на 

информациите за вистинскиот сопственик, заштитата на лични податоци и 

справувањето со неуспешна идентификација на вистински сопственик. 

 Четвртата глава со наслов: ,,ИСТРАЖУВАЊЕ ЗА ПЕРЕЊЕТО ПАРИ ВО Р.СЕВЕРНА 

МАКЕДОНИЈА" ги содржи статистичките елементи за тоа каде се рангира Северна 

Македонија на светско ниво во однос на перењето  пари и финансирање  тероризам, 

дали има пораст или пад на бројот на дела поврзани со перење  пари и финансирање  

тероризам како и резултати од спроведеното интервју. 

Во делот кој се однесува на: ,,ЗАКЛУЧНИТЕ СОГЛЕДУВАЊА"  истакнати се 

сознанијата до кои се дојде со спроведеното истражување и тоа како генерално 

согледување, но и расчленето по сегментите на истражувањето. 

На крајот од магистерскиот труд  презентирана е библиографијата  односно 

пописот на странскатa и домашнате литература користена при создавање на 

магистерскиот труд.  

3. Актуелност на проблематиката на истражувањето 

Перењето пари е глобален проблем со кој се соочува општеството и 

претставува сериозна закана за финансискиот сектор. Имено, нелегалното стекнување 

со финански средства може сериозно да ги наруши интегритетот и стабилноста на 

финансискиот сектор. Поради тоа, непрекинато се работи на воведување нови и 

усовршување на постоечките законски мерки и дејствија, како и зголемување на 

капацитетите  односно институциите кои се вклучени во борбата против овие 

процеси. 

  Покрај тоа што претставува проблем со којшто се соочува речиси секоја држава, 

овој проблем не ги засега само институциите на системот и деловните субјекти  туку 

влијае и врз секојдневниот живот на населението, имено предизвикува низа 

општествени нарушувања, како што се: парализа на институциите на системот, 

ширење на девијантните појави во општеството, корелација помеѓу перењето пари и 

даночното одбегнување, намалување на куповната моќ на граѓаните, потенцијална 

опасност од преземање на управувањето со финансиските инстититуции од страна на 

криминалните структури, нелојална конкуренција помеѓу чесните компании и 

субјектите коишто перат пари. Оттука, произлегува и важноста на темата која ја 

опфаќа оваа магистерска теза. Имено, истражувањето и деталната анализа ќе 

овозможат согледување на актуелната состојба што би покажало во која насока се 

движат активностите на надлежните органи и институции и би дала можност за 

давање препораки за натамошно насочување и подобрување на мерките и 

дејствијата кои би придонелe во намалување на овие криминални дејствија. 

4. Методологија на истражувањето 

Согласно предметот и поставената цел на магистерската теза претпоставка е 

дека постои позитивна корелација помеѓу навремената примена на мерките и 

дејствијата од Законот за спречување пари и финансирање тероризам и 

спречувањето на активностите за перење пари и дека постои позитивна 

корелација помеѓу нивната правилна примена  од страна на надлежните субјекти, 

односно институции и намалувањето на активностите кои се преземаат со цел 

перење пари. 

Бидејќи живееме во епоха на електронско општество кон голем дел од 

материјалите е пристапено по електронски пат, преку online библиотеки, електронски 

публикации, како научни трудови  и др.,  кои се јавно достапни. 

За да добиеме релевантни заклучоци од истражувањето во текот на 

изготвување на тезата користен е методот на анализа и синтеза, со цел да се формира 

комплетна слика за тоа што претставува процесот на перење пари, како се одвива и 

како се открива и спречува. Потоа, користен е индуктивно-дедуктивниот метод, 

заради набљудување и воочување на поединечни појави односно особини кои се 

однесуваат на процесот на перење пари и неговото спречување, што овозможува 

донесување општи заклучоци и обратно, како и за адекватно објаснување  факти и 

закони, конкретно во нашиот случај Законот за спречување перење пари и 

финансирање  тероризам. 

Користени се и методите на дескрипција, како и компаративниот метод со чија 

помош е направена споредба на процесите и појавите на перење пари и начините на 

нивно спречување и откривање во Европа и во Република Северна Македонија. 

Појдовна база за истражување и изготвување на магистерската теза е Законот 

за спречување перење пари и финансирање  тероризам (Службен весник на РСМ, бр. 

120 од 29.6.2018 година), потоа соодветна стручна и научна литература, вести од 

домашните и странските медиуми, Централниот регистар на РСМ, како и други 

сродни закони и акти кои вклучуваат одредби кои се однесуваат на борбата против 

перењето пари. 

Глава 1. ПРОЦЕС НА ПЕРЕЊЕ  ПАРИ 

Истражувањето во оваа глава е започнато со дефиниција на процесот на 

пари, потоа  пристапено е кон тоа кои се мотивите кои се главни двигатели за 

криминалците да преземаат вакви активности, кои се начините и техниките на 

кои се одвиваат процесите на перење пари, како и ефектот од процесот на 

перење врз финансискиот сектор и општеството поврзано со ризиците од перење  

пари и финансирање  тероризам. 

 

1.1. Дефинирање на поимот перење  пари 

  Перењето  пари пред сé, се дефинира како глобален феномен кој оддава 

негативно влијание врз стабилноста на пазарните економии и притоа настанува 

поради инфилтрираност на криминалните групи во бројни институции кои се 

суштински за државата и кои се профитабилни. Феноменот настанува кога 

криминалните групи се всушност внатре во наведените организации и доведуваат до 

парализа на финансискиот систем на државата и максимална функционална 

злоупотреба со крајна цел, реализирање на целите и интересите на криминалните 

групи, инволвирани во процесот на перење  пари. 

  Имајќи ја предвид сериозноста на феноменот, голем број  автори и 

институционални експерти активно се вклучени во процесот на дефинирање на 

поимот перење  пари, во продолжение се наведени некои од овие ставови. 

  Перењето пари во теоријата и практиката не е нов феномен, тој се појавува уште 

во 20 век, кога оваа појава се сметала за маргинален проблем, но по експанзијата на 

трговијата со дрога, перењето пари добива глобални размери. Имено, терминот 

„перење пари“ потекнува од поседувањето  синџири на работилници за перење 

облека  од страна на мафијата во САД уште во 30-те години на 20 век, кога 

определени криминални групи заработувале големи износи готовина од извршените 

изнуди, проституција, коцкање или од продажба на алкохол.1 Ал Капоне во 1931 

година започнува посериозно да размислува како криминалците да го сокријат 

нелегално стекнатиот приход. Имено, Мајер Лански познат како сметководител на 

мафијата, загрижен да не ја доживее истата судбина како неговиот шеф Капоне, 

започнува да ги истражува можностите за сокривање на парите и за кратко време ја 

открива предноста на нумерираните швајцарски сметки. Оваа идеја, исто така,  

разработена е од Лесли Лански кој е познат како прв перач на пари кој користејќи ги 

„швајцарските“ можности ја воспоставува првата техника на перење пари позната 

како концепт на „враќање на заем“.2 Поаѓајќи од фактот што „перењето пари“ 

почнува да зазема глобални размери почнувајќи од 80-те години од 20 век, расте 

загриженоста околу негативните последици на инвестирањето значителни суми со 

криминално потекло во легалната економија и степенот на моќ и контрола кои 

резултираат од тоа.3 Според Трајкоски (2011),  со цел да се намали овој глобален 

проблем, меѓународната заедница го дефинира перењето пари како закана за 

демократијата, човечките права и владеењето на правото кои се основни вредности 

на современите демократски држави.4 

   Jean (2000) додава дека перењето пари вклучува серија  финансиски операции 

(депозити, нивно повлекување, трансфери итн.) кои на крајот резултираат со тоа што 

валканите пари од криминалот стануваат чисти пари, кои можат да се користат за 

легитимни деловни активности. Етимолошки поимот „перење пари“ потекнува од 

англискиот збор „moneylaundering” што значи легализирање на капиталот стекнат на 

                                                           
1 Министерство за финансии (2010) „Прирачник за спроведување на мерки и дејствија за спречување 
на перење на пари и финансирање на тероризам од страна на субјектите“ - Скопје, стр.14 
2 Исто, стр.15 
3 Исто, стр.16 
4 Трајкоски Г. (2011) Спречување на перење на пари кај финансиски институции, Академски печат, 
Скопје, стр.6 

криминален начин  односно финансиски трансакции заради прикривање на 

вистинското потекло на парите и другите облици на капиталот на пазарот.5 Перењето  

пари како појава е криминална активност која ја извршуваат  високо интелигентни 

лица кои имаат развиена способност да направат стратешки план за перење  пари и 

се претпоставува дека со своите планови се чекор напред пред способностите на 

оперативните работници кои треба навремено да ја откријат оваа штетна појава и  да 

ја спечат пред да настане. Искуството говори дека мал е бројот на спречени појави 

наспроти извршените дела на перење  пари кои во голем број уште ниту се откриени 

ниту се спречени и решени  што е и една од причините за финансиски дисбаланс во 

државите. 

 Перењето пари најопшто во теоријата и практиката се дефинира како постапка за 

прикривање на постоење, илегалност на изворите и употреба на приходите кои се 

резултат на криминална активност, т.е. нивна легализација.6 Во тој контекст потребно 

е да се напомене дека измамата е центарот на целата постапка на перењето пари  

односно лажното прикажување на имотот пред надлежните институции дека е 

стекнато како законско и на легален пат. Исто така, перењето пари се дефинира и 

како „процес со кој некој го прикрива постоењето, илегалното потекло или 

незаконската употреба на приходите, за потоа да ги прикаже како да изгледаат 

легитимни“.7Основна карактеристика на перењето пари е неговата тесна поврзаност 

со одбегнувањето  плаќање данок кон државата, а со тоа се оштетува државата и 

нејзиниот буџет, како и граѓаните кои се соочуваат со ограничена јавна потрошувачка 

и ограничено функционирање на институциите на системот.8 Согласно досегашните 

дефиниции, основната функција на феноменот наречен перење пари е да се создаде 

                                                           
5 Jean - Francois Thony (2000) "Money laundering and terrorism financing: an overview", report to the United 
Nations General Assembly p. 5. 
6 Трајкоски Г. (2011) Спречување на перење на пари кај финансиски институции, Академски печат, 
Скопје, стр.6 
7 Исто,стр.7 
8 Исто, стр.5 

профит на нелегален начин и потоа тој да се искористи на други нелегални активности 

т.е., се смета дека криминалните групи на нелегален начин создаваат профит и потоа 

го прикриваат вистинското потекло на средствата. На тој начин, криминалните групи 

сé повеќе ги развиваат криминалните канали и се богатат преку недозволена трговија 

со: оружје, дрога, бело робје и др., додека, на сметка на тоа страда населението на 

таа територија кое ја губи довербата во институциите, чувствува одбивност кон 

системот и страда поради финансиската нестабилност во државата. 

  Според Bošković (2009) како резултат на желбата на криминалните групи да го 

максимизираат својот профит, тие настојуваат своите активности или своите 

финансиски средства да ги насочат кон тие средини кои се познати како „даночен 

рај". Тоа е основна цел за внесување на „нечистите" пари во сферата на економијата, 

финансиите и високата технологија. Тоа е резултат и на фактот што криминалната 

активност генерира огромни суми пари, кои поединецот или групата мора да најде 

начин да ги контролира овие средства, без притоа да предизвика сомнение околу 

легалноста на нивното потекло. Криминалците го прават тоа преку прикривање на 

изворите, промена на формата и видот на средствата или нивен трансфер во средини 

каде што нема да привлечат олкаво внимание.9Ова особено добива во своето 

значење и димензија, во услови кога се знае дека новата глобална финансиска 

инфраструктура, што ги поврзува земјите и финансиските институции, како што се: 

банките, брокерските куќи, берзите, инвестициските фондови и другите финансиски 

институции во глобалниот механизам на размена сѐ повеќе излегува од контрола на 

државите.10 Сублимирано, се доаѓа до заклучокот дека перењето пари е феномен кој 

се поврзува со опасни криминални групи кои нелегално се стекнале со профит и 

нелегално ги вложуваат парите што ја прикрива евиденцијата на вистинските 

сопственици. 

                                                           
9 Bošković, M. (2009), “Pranje novca kao kriminološki i krivično-pravni problem”, Novi Sad, p.13 
10 Исто, стр.5 

1.2. Мотиви за перење  пари 

  За да настане феноменот перење  пари неопходно е да се исполни условот 

постоење  мотив. Мотивот несомнено  е да се стекне богатство, да се дојде до брзо 

збогатување со цел криминалците како индивидуи и/или криминалните групи да ги 

реализираат своите визии за побогат и покомфорен живот. 

  Добивката т.е., профитот е главниот мотив за најголемиот број  сторени кривични 

дела, како што е: продажба на лекови, оружје, шверц со алкохол и тутун, пиратство, 

уцена и многу други.11 Откако еднаш ќе се стекне посакуваната добивка поединците и 

криминалните организации се соочуваат со проблемот како да ги искористат т.е., 

прикријат средствата  односно профитот на редовен начин без да постои сомнение 

дека станува збор за валкани пари. Оттука, следи процесот на перење на нелегално 

стекнатите пари во кој не треба да се остави трага која има тенденција да укаже на 

нивната криминална активност и со тоа да се избегне ризикот од можно откривање, 

заплена и казнување. За да се постигне сето ова, се комбинираат специфични шеми за 

перење пари, за кои се истражува во продолжение на магистерскиот труд. 

 

1.3. Начини и техники за перење  пари 

  Методите за перење пари постојано се приспособуваат на техничките и 

технолошките достигнувања и развојот на економските односи  што од друга страна 

бара постојанa едукација, специјализација и рафинирање  мерки и активности 

преземени од надлежните органи кои се обврзани ефикасно да се борат со перењето 

пари и криминалот. За да се дојде до перење  пари постојат два основни начини и 

притоа, првиот начин е криминалецот да биде во системот т.е., во институцијата и да 

има пристап до сите потребни информации и надлежности и второ, криминалецот 

                                                           
11 Види повеќе кај Levi, M., (1997), Money laundering, Crime and justice, 34 (1). 

или криминалната група да имаат свој човек внатре во системот т.е., во институцијата 

и да се замижи пред процесот на перење  пари и доколку во иднина овој процес 

излезе на виделина, да се идентификува како ненамерно неидентификување. 

  Повеќето шеми за перење пари се состојат од три вообичаени фази.  

I. Прва фаза  

  Депозиција (сместување) е фаза на размена на незаконски стекнати пари во 

некаква форма што е лесно преносна и несомнено дека нуди ослободување во 

протокотот на финансискиот систем.  

II. Втора фаза  

  Во поглед на законодавството втората фаза е фаза на движење на овие средства, 

измешано со прекузаконско потекло, преку светскиот финансиски систем, во обид да 

се прикријат вистинските извори на тој приход.  

III. Трета фаза 

Третата фаза е фаза на интеграција т.е процес со кој покриените средства се 

воведуваат во главните економски текови, каде што можат слободно да се користат, 

трошат и инвестираат.  

  Сепак, постојат отстапувања од овој модел кој се состои од три последователно 

поврзани фази. Во пракса, може да се соочиме со случаи на перење пари каде парите 

не минуваат низ сите три фази погоре. На пример, нелегалните пари може да се 

мешаат со легитимните пари пред да бидат впуштени во финансиски текови или, исто 

така, присутни се случаи кога овие пари никогаш и не стануваат дел од овие 

финансиски текови  туку се движат низ подземните банкарски канали. Ова значи дека 

при истрагата на секоја од нив од поединечниот случај, принципот на индивидуалност 

мора да се почитува и, соодветно на тоа, да се преземат мерки за спречување  

перење пари. 

  Перачите на пари, соочени со можноста да направат заплена на незаконски 

стекната имотна корист, злосторничко обелоденување и казнување  групи и 

поединци, постојано бараат нови начини да ги заобиколат прописите и нивните 

незаконски капитали кои се интегрирани во правните финансиски текови  користејќи 

го широкиот спектар на начини за перење пари.  

  Трговијата со дрога во повеќето земји во светот е главен извор на нелегална 

добивка. Сепак, значителен пораст е забележан од и во однос на криминалот што не е 

поврзан со трговијата со дрога туку потекнува од затајувањето данок, шверц, 

финансиска измама, рекетирање, итн.12 Проневерата и деловната  база, исто така, 

можат да бидат привилегирани начини за  преку мито и компјутерска измама да се 

заработи голем профит.13 Што се однесува до перењето пари во банкарскиот бизнис, 

треба да се напомене дека самото банкарство претставува соодветна основа за разни 

злоупотреби поврзани со перење пари  како и со фактот дека примарната цел на 

перењето пари е нелегална цел за стекнување приходи во правни финансиски 

текови.14 На овој начин криминалните организации влегуваат во финансиските 

институции и добиваат контрола врз политичките и економските текови на 

вистинските пари. Ова најчесто се постигнува преку корупција. За да се спречи ова, 

треба да се идентификуваат особено чувствителните сегменти на банкарскиот бизнис 

за разни злоупотреби на перење пари и да се преземат чекори кои се неопходни за 

да се спречи злоупотребата на банкарските системи во таа смисла. 

 

 

 
                                                           
12 Krieger T. And Meierrieks D., (2011), Terrorist Financing and Money Laundering, University of Paderborn, 
Germany,pp.88-92 
13 Види повеќе кај Брашер Тајд Л., (2015), Анализа на политиката на казнување за организиран 
криминал и корупција, Скенпоинт, Скопје. 
14 Ferguson G., (2018), Global corruption : Law, theory & practice, University of Victoria,pp.77-79 

1.4. Ризици од перење  пари и финансирање  тероризам 

  Перењето пари и финансирањето  тероризам се поврзани појави кои сѐ повеќе се 

среќаваат во денешното турбулентно општество. 15 Перењето пари и финансирањето  

тероризам често пати вклучуваат слични трансакции, чија цел првенствено е 

прикривање. Субјектите инволвирани во перење пари пуштаат во оптек нелегални 

средства преку легалните канали со цел да го прикријат нивното илегално потекло, 

додека тие кои го финансираат тероризмот вршат трансфери на средства кои можат 

да бидат и од легално и од нелегално потекло, со цел да го прикријат нивното 

нелегално потекло или да ја прикријат нивната намена - помагање на тероризмот.16 

Овие активности ги компромитираат стабилноста, транспарентноста и ефикасноста на 

финансиските системи, како на развиените земји, така и на земјите во развој. Во 

природата на феноменот перење пари е да биде покриена тајноста, што претставува 

пречка за вршење  какви било статистички анализи за обемот на овие проблеми. Па 

оттука се невозможни точни проценки за обемот на перењето пари и финансирањето 

на тероризмот во глобални рамки. Глобализацијата на светската економија 

револуционерно ги менува финансискиот криминал и финансирањето на тероризмот. 

Сложената организација на економиите во услови на пазарен систем, како и 

поврзувањето на националните економии бараат поголемо знаење, будност и 

соработка. Притоа, перењето пари ги користи слабостите на финансиските системи, со 

цел да се овозможи легализирање на нелегално стекнатите пари со најразлични 

видови  измами и криминални активности, пари кои понатаму се користат за 

терористички цели.17 Сублимирано, перењето  пари и финансирањето  тероризам 

предизвикуваат хендикеп на главните, суштински институции во државите, го 

зголемуваат криминалот, создаваат чувства на страв и одбивност кај граѓаните кои 
                                                           
15 Krieger T. And Meierrieks D., (2011), Terrorist Financing and Money Laundering, University of Paderborn, 
Germany,pp.126-128 
16 Види повеќе кај Pyone Mon Aye, (2016), The Differences between Money Laundering and Terrorist 
Financing, Mandalay University Research Journal, Vol.7. 
17 Види повеќе кај Брашер Тајд Л., (2015), Анализа на политиката на казнување за организиран 
криминал и корупција, Скенпоинт, Скопје. 

чесно заработуваат и несомнено, се разнишува економската стабилност, и социјално-

политичката безбедност. Се оддаваат негативни ефекти врз финансискиот сектор, но и 

врз општеството како една кохерентна целина. 

 

1.4.1. Ефектите од перењето  пари врз финансискиот сектор 

  Ефектите од перењето  пари врз финансискиот сектор се  несомнено негативни, ја 

разнишуваат рамнотежата на финансискиот сектор, ја отежнуваат неговата нормална 

функционалност и го прават секторот лесно ранлив на криминалните дејствија. 

  Во анализата на ефектите од перењето на парите врз финансискиот сектор 

посебен акцент се става врз банките, штедилниците и менувачниците. Најмногу на 

банките бидејќи банките се првиот начин како и каде да се исперат парите, но исто 

така се и првиот фактор кој има силно влијание врз намалувањето на негативните 

ефекти од перењето на парите во финансискиот сектор. 

  Посебен акцент се става и врз политиката на идентификација и познавањето на 

комитентите која ја спроведува банката, при што таа мора да биде имплементирана и 

од страна на нејзините подружници или филијали во земјата или во странство. Кога 

таквата политика се применува во претставништвото на банката или штедилницата во 

странство, треба да се согледа дали таа не отстапува од локалните законски прописи. 

Во случај кога политиката на банката е во согласност со меѓународните стандарди, а 

законските прописи во земјата каде што функционира претставништвото не се 

приспособени на овие стандарди, можно е да ѝ биде укажано на земјата-домаќин на 

потребата од интервенција во нејзината легислатива. Може да се напомене и тоа 

дека при идентификацијата на комитентот мора да се утврди дали тој настапува во 

свое лично име или, пак, се јавува како посредник на трето лице. Доколку се утврди 

дека комитентот настапува во својство на посредник, банката или штедилницата мора 

да изврши идентификација и испитување на бонитетот и на посредникот како и на 

вистинскиот сопственик на сметката.18 Оваа процедура е релевантна и во случај кога 

корисникот на средствата што стасале по пат на финансиска трансакција настапува 

како посредник. Покрај идентификација, во овие случаи задолжително треба да се 

изврши испитување на бонитетот и интегритетот. Кога се работи за отворање сметка 

на правно лице, посебно внимание треба да се посвети  на поврзаните субјекти. Таа 

поврзаност може да биде капитална, управувачка, роднинска, а во некои случаи и 

деловна. Во случај кога ќе се утврди дека постои поврзаност на субјектот кој сака да 

отвори сметка со други субјекти, банката или штедилницата мора да ги 

идентификуваат тие субјекти и да го испитаат нивниот бонитет и интегритет. Банките 

треба да обезбедат и да воспостават јасни и адекватни процедури за прифаќање и 

идентификација на комитентите и лицата кои настапуваат во име на тие комитенти. 

Во тие процедури, меѓу другото, треба да биде опфатен и профилот на високоризични 

комитенти.19Обемот на испитување на бонитетот и интегритетот на комитентите 

зависи од големината на ризикот од перење пари што можат да се јават кај одредени 

комитенти и трансакции. Кај високоризичните комитенти и трансакции треба да бидат 

преземени посебни мерки. Од друга страна, кај нискоризичните категории, процесот 

на идентификација е доволен и не мора да се пристапи кон посебно утврдување на 

бонитетот и интегритетот. При перење пари се потенцира и анализата на техниките 

кои доведуваат до заклучок дека тие можат да се поделат на традиционални и 

современи. Современите техники, благодарение на напредокот на технологијата и 

инвентивноста на криминалците, можат да бидат најразновидни традиционални 

техники, при што тие претежно се потпираат врз работењето со готови пари. Посебен 

акцент се става и врз контролата на готовинските текови во банката. Имено, со оглед 

на тоа што готовинските трансакции можат да бидат злоупотребени во функција на 

перењето пари, секоја земја посебно го следи извршувањето на овие трансакции. 

                                                           
18 Ferguson G., (2018), Global corruption : Law, theory & practice, University of Victoria,pp.111-119 

19 Jean - Francois Thony (2000) "Money laundering and terrorism financing: an overview", report to the 
United Nations General Assembly, pp.93-97 

20Карактеристично е да се напомене дека готовинските трансакции подлежат на 

посебен законски режим. Системите за меѓународни трансфери се состојат од голем 

број финансиски посредници и компании кои даваат финансиски услуги и 

небанкарски финансиски институции кои имаат задача да ги креираат, процесираат и 

дистрибуираат меѓународните трансфери. Имено, експанзијата на банкарската 

индустрија и небанкарските финансиски услуги на национално и меѓународно ниво го 

зголеми значењето што го имаат меѓународните трансфери. Со оглед на тоа што 

перењето пари претставува феномен од глобални размери, потребно е да се изврши 

анализа на адекватноста на банкарските системи во поглед на управувањето со 

ризиците поврзани со перењето пари кај меѓународните трансфери, како и анализа 

на способноста на менаџментот на банките да воспостави ефикасни системи на 

следење, известување и контрола. Во тој контекст потребно е да се напомене дека 

меѓународните трансфери по банкарски пат се извршуваат со помош на 

инструментите на меѓународниот платен промет. Најзастапени инструменти се 

банкарските дознаки и меѓународните документарни акредитиви. Со оглед на обемот 

и експанзијата на меѓународната трговија не треба да зачудува застапеноста на овие 

инструменти при извршувањето на меѓународните трансфери. Извршувањето на 

меѓународните трансфери по пат на дознака или акредитив повлекува ризик од 

вклучување на банката во процесот на перење пари. Се чини дека по готовинските 

трансакции, меѓународите трансфери се најголемиот предизвик за банките во 

борбата со перењето пари. 21 Согласно наведеното, перењето пари како негативен 

феномен ја руши финансиската стабилност и тоа директно ја иницира потребата сите 

финансиски институции да соработуваат и да бидат активни актери во борбата против 

перењето  пари. 

 

                                                           
20 Jean - Francois Thony (2000) "Money laundering and terrorism financing: an overview", report to the 
United Nations General Assembly, pp.93-97 
21 Види повеќе кај Ferguson G., (2018), Global corruption : Law, theory & practice, University of Victoria. 

1.4.2. Ефектите од перењето  пари врз општеството 

  Од општествен аспект, перењето  пари пред сé, го нарушува квалитетот на 

животот во општествата каде е распространет феноменот на перење  пари. Зголемен 

е бројот на криминал и присутен е страв кај населението од криминалните групи кои 

ја наметнуваат својата моќ врз  човековите слободи, амбиции и слободно 

одлучување. Населението станува сé посиромашно, а криминалните групи стануваат 

сé побогати. Средната класа во општеството исчезнува. Се зголемува незадоволството 

на граѓаните и нивната безбедност станува сé помала. Високата корумпираност ги 

поттикнува младите да емигрираат во земји каде владеат законите и правото. 

Долгорочно, сите овие ефекти врз општеството поттикнуваат распад на системот и 

затоа треба да се посвети поголемо внимание на потребата од соочување со 

проблемот и вклучување на сите општествени актери во борбата против перењето  

пари. 

Глава 2. АНАЛИЗА НА ЗАКОНСКОТО САНКЦИОНИРАЊЕ НА 
ПЕРЕЊЕТО  ПАРИ 

  Првиот чекор во борбата за спречување на перењето пари е обезбедување  

добра законска легислатива која ќе ги ограничи дотогашните “слободни” текови 

на криминални дејствија поврзани со перењето  пари. Во оваа глава од 

магистерскиот труд направен е детален осврт кон правните стратегии кои 

имаат цел превенција и решавање  на нелегалното стекнување со финансиски 

средства, како и детална анализа на законската рамка за спречување  пари и 

финансирање  тероризам која е во важност на територијата на Р.Северна 

Македонија. 

 

2.1.  Правни стратегии за превенција и спречување и решавање  на 
нелегалното стекнување со финансиски средства 

  Поради јасната потреба од зајакнување на рамката за спречување на перење 

пари низ годините беа изработени поголем број  документи, од кои три се стратешки 

документи. Од круцијално значење се: 

1. Националната стратегија за борба против перењето пари и 

финансирањето на тероризмот (2005-2008); 

2. Националната стратегија за борба против перењето пари и 

финансирањето на тероризмот (2009-2011) и 

3. Националната стратегија за борба против перењето пари и 

финансирањето на тероризмот (2012-2014). 

  Поради потребата од продолжување со активна работа во оваа насока изготвен е 

нов стратешки документ чиишто цели и планирани активности се кохерентни со 

активностите предвидени со Националната програма за усвојување на правото на 

Европската унија, т.е., изготвена е Национална стратегија за борба против перење 

пари и финансирање  тероризам22, во 2017-та година. Стратегијата е наменета за 

периодот од 2017-та до 2020-та година. 

  Со стратегијата  утврден е сеопфатен комплекс од активности кои ги обврзуваат 

засегнатите институции да ги надминат утврдените слабости и недостатоци во 

досегашното работење и во иднина унапредено да работат во насока на спречување  

перење пари и финансирање  тероризам на територијата на Р.Северна Македонија. 

Притоа, активностите кои се предвидени со овој стратешки документ треба да бидат 

имплементирани во работата на субјектите на РСМ кои се обврзани да преземат 

мерки во насока на превенција и спречување и решавање  на перењето  пари, но и во 

рамките на други органи на надзор, Управата за финансиско разузнавање како и во 

рамките на органите коишто се надлежни за гонење на сторителите на кривични дела 

перење  пари и финансирање  тероризам. 

  Прва посебна цел на стратегијата е Владата да ги формулира политиките и 

надлежните институции да преземат координирани мерки адекватно на ризиците од 

перење пари и финансирање  тероризам. Втора посебна цел е да се зајакне 

меѓународната соработка. Трета посебна цел е да се воспостави систем за водење  

статистички податоци на национално ниво и нивно користење. Четврта посебна цел е 

законската рамка за спречување и гонење  перење пари како и финансирање  

тероризам да биде усогласена со меѓународните стандарди. Петта посебна цел е 

надзор над системот за спречување  перење пари и финансирање тероризам 

адекватен на ризикот од перење пари и финансирање  тероризам. Шестта посебна 

цел е зголемување на ефикасноста на превентивните мерки за спречување  перење 

пари и финансирање  тероризам. Седмата посебна цел е постигнување  заштита на 

системот од злопотреба на правните лица за целите на перење пари и финансирање  

тероризам. Осмата посебна цел е  изготвување  квалитетни извештаи и известувања 

кои надлежните органи ќе ги користат во истрагите и постапките во случаи на перење 

                                                           
22 УФР. (2017), Национална стратегија за борба против перење пари и финансирање на тероризам 

пари и финансирање  тероризам, од страна на Управата за финансиско разузнавање. 

Деветата посебна цел е зголемување на ефикасноста во откривањето, 

процесуирањето и соодветното санкционирање на сторителите на кривичното дело 

перење пари. Десеттата посебна цел е конфискација на нелегално стекнати приходи и 

инструменти. Единаесетата посебна цел е унапредување т.е., зголемување на 

ефикасноста во откривањето, процесуирањето и соодветното санкционирање на 

сторителите на кривичното дело финансирање  тероризам. Дванаесетата посебна цел 

е спречување на користењето  средства и злоупотреба на невладините организации 

(НВО) за целите на финансирање на тероризам и последната т.е., тринаесетата 

посебна цел е спречување на користењето  средства на лица определени со 

резолуциите на ООН. 

  Техниките за имплементација и успешна реализација на овие посебни цели се 

подетално елаборирани во продолжение на магистерскиот труд. 

 

 2.2. Измени и дополнувања во законската рамка на Република Северна 
Македонија 

  Законската рамка за спречувањето на перење  пари ги следи европските насоки и 

цели кон тоа да се создаде стабилен систем кој ќе биде ефикасен на долги рокови и 

ќе влијае позитивно врз намалувањето на криминалот поврзан со дејствијата  за 

перење пари и финансирање  тероризам, како и воопшто, да поттикне превенција од 

ваков вид на криминални дејствија на територијата. 

  Во РСМ долго време беа дебатирани овие ризици од перењето  пари, но немаше 

законска рамка која дава јасни насоки што, како и кој треба да работи и притоа да 

бидат опфатени сите клучни субјекти и финансиски институции преку кои несомнено 

дека низ годините се врши перењето  пари. Во 2018-та година  прогласен е и усвоен е 

Законот за спречување перење пари и финансирање тероризам со кој се поставува и 

основата за создавање  посебен Регистар за утврдување на вистински сопственици и 

негово започнување со работа согласно сите препораки од европските заедници и 

воопшто, согласно сите мислења и ставови од експери во областа. 

2.2.1. Закон за спречување  перење пари и финансирање тероризам во РСМ 

  Со овој закон23  уредени се мерките, дејствијата и постапките кои субјектите и 

надлежните органи и тела ги преземаат заради откривање и спречување  перење 

пари, поврзани казниви дела како и финансирање  тероризам  и работењето и 

надлежностите на Управата за финансиско разузнавање. 

  Мерки и дејствија за откривање и спречување  перење пари и финансирање  

тероризам кои ги преземаат субјектите се: 24 

i. изготвување  проценка на ризикот од перење пари и финансирање  тероризам 

и нејзино редовно ажурирање, 

ii. воведување и примена на програми за ефикасно намалување и управување со 

идентификуваниoт ризик од перење пари и финансирање  тероризам,  

iii. анализа на клиентите, 

iv. известување и доставување  податоци, информации и документација до 

Управата согласно со одредбите од овој закон и подзаконските акти донесени 

врз негова основа,  

v. чување, заштита и водење евиденција на податоци,  

vi. именување  овластено лице и негов заменик и/или формирање  оддел за 

спречување  перење пари и финансирање  тероризам,  

vii. спроведување  внатрешна контрола и  

viii. други мерки кои произлегуваат од одредбите на овој закон. 

                                                           
23 Сл.весник на Р.Северна Македонија, Закон за спречување перење пари и финансирање на тероризам 
120/18 
24 Сл.весник на Р.Северна Македонија, Закон за спречување перење пари и финансирање на тероризам 
120/18, чл.8 

  Субјектите се должни да изготват проценка на ризикот од перење пари и 

финансирање  тероризам со цел да ги идентификуваат, проценат, разберат и намалат 

ризиците од перење пари и финансирање  тероризам  земајќи ги предвид факторите 

на ризик кои се однесуваат на: 25 

i. клиентот, 

ii. државите или географските подрачја, 

iii. производите, услугите или трансакциите и  

iv. каналите на дистрибуција. 

  Субјектот е должен, пред да направи значителни промени во своите деловни 

активности и процеси кои можат да влијаат врз мерките кои се преземаат со цел 

спречување  перење пари и финансирање  тероризам, како и при воведување  нов 

производ, услуга, активност или канал на дистрибуција, како и при воведување  нови 

технологии, да спроведе проценка на ризикот со цел утврдување и проценка на тоа 

како промените влијаат врз изложеноста на ризикот од перење пари и финансирање  

тероризам, а  должен е и да преземе соодветни мерки за намалување и  ефикасно 

управување со ризикот.26 Согласно тоа, јасно е дека улогата на засегнатите субјекти е 

голема и клучна во борбата за справување со економско-општествениот проблем 

перење  пари. 

  Субјектите се должни да изготват и применуваат Програма за ефикасно 

намалување и управување со идентификуваниот ризик од перење пари и 

финансирање  тероризам која содржи:27 

                                                           
25 Сл.весник на Р.Северна Македонија, Закон за спречување перење пари и финансирање на тероризам 
120/18,чл.10,ст.1 
26 Сл.весник на Р.Северна Македонија, Закон за спречување перење пари и финансирање на тероризам 
120/18,чл.10,ст.6 
27Сл.весник на Р.Северна Македонија, Закон за спречување перење пари и финансирање на тероризам 
120/18,чл.11 

1. цели, обем и начин на работа на системот за спречување  перење пари и 

финансирање  тероризам на субјектот, 

2. организациска структура на субјектот, позиција на овластеното лице и неговиот 

заменик во организациската  структура,  

3.  податоци за овластеното лице и неговиот заменик,  

4. овластувања и одговорности на овластеното лице и неговиот заменик,  

5. овластувања и одговорности на сите вработени во субјектот кои учествуваат во 

спроведувањето на одредбите на овој закон и подзаконските акти донесени 

врз негова основа,  

6. заклучоци од спроведената проценка на ризик и начин на управување со ризик 

од перење пари и финансирање  тероризам,  

7. мерки на анализа на клиентот и прифатливост на клиенти,  

8. начин на препознавање  невообичаени трансакции и трансакции на 

сомневање за перење пари и финансирање  тероризам, 

9.  начин на воспоставување  внатрешен механизам за навремено и адекватно 

известување, - начин на чување на податоците и документите,  

10. начин на доставување  извештаи до Управата,  

11. план за постојана обука на вработените во субјектот од областа на спречување  

перење пари и финансирање  тероризам која обезбедува реализација на 

најмалку две обуки во текот на годината и  

12. процедура и план на вршење  внатрешна контрола на спроведување на 

мерките и дејствијата за спречување  перење пари и финансирање  тероризам 

адекватни на големината и видот на субјектот. 

  Од круцијално значење на законот, но и за детално елаборирање на предметот 

на истражување на магистерскиот труд е и идентификацијата на вистинскиот 

сопственик. 

  Субјектите се должни да го идентификуваат вистинскиот сопственик. Субјектите 

се должни да го потврдат идентитетот на вистинскиот сопственик врз основа на 

податоци и информации од сигурни и независни извори, во обем адекватен на 

извршената проценка на ризикот, со тоа што ќе бидат уверени кој е вистинскиот 

сопственик. Субјектите, податоците за вистинскиот сопственик ги обезбедуваат од 

оригиналната или заверената документација од трговски, судски или друг јавен 

регистар, која не смее да биде постара од шест месеци. Субјектите, податоците за 

вистинскиот сопственик се должни да ги проверат од регистарот на вистински 

сопственици, при што, не смеат исклучиво да се потпрат врз податоците внесени во 

регистарот. Доколку субјектите не можат да ги добијат сите податоци за вистинскиот 

сопственик на клиентот од трговскиот, судскиот или друг јавен регистар или 

регистарот на вистински сопственици, потребните податоци треба да ги обезбедат со 

проверка на оригиналните или заверени документи и деловни евиденции поднесени 

од страна на законскиот застапник на клиентот или лице овластено од него.28 

Постапувањето по наведените насоки значи и успешни први чекори во борбата за 

справување со перењето  пари на територија на Р.Северна Македонија. 

 

2.3. Регистар на вистински сопственици 

  Заради обезбедување  транспарентност на сопственичката структура на правните 

субјекти се воспоставува регистар на вистински сопственици. Централниот регистар на 

Република Македонија го воспоставува, води, одржува и управува со регистарот. 

Правните субјекти со исклучок на трговци поединци и самостојни вршители на 

дејност, ги внесуваат податоците за нивните вистински сопственици во регистарот во 

рок од осум дена од уписот на основањето на деловниот субјект во соодветниот 

регистар или во рок од осум дена од промената на податоците за вистинскиот 

сопственик. Регистрацискиот агент или администраторот на регистарот во постапката 

на упис е должен да го запознае правниот субјект за обврската за задолжително 

запишување на податоците за вистинскиот сопственик. Одредбите не се однесуваат 

                                                           
28Сл.весник на Р.Северна Македонија, Закон за спречување перење пари и финансирање на тероризам 
120/18,чл.18 

на правните субјекти кои се компании чии акции котираат на организиран пазар на 

хартии од вредност и кои се обврзани да се усогласат со условот за објавување на 

податоците за вистинските сопственици со што се обезбедува соодветна 

транспарентност на информации за сопственост согласно релевантните меѓународни 

стандарди.29 

  Во однос на подносителите предвидено е овластеното лице за застапување и 

претставување на правниот субјект да ги внесе податоците во регистарот. Постои 

можност за правните субјекти преку системот на администраторот на регистарот да 

овластат друго лице и тоа лице на основа на нивното овластување да ги внесе 

податоците за нивните вистински сопственици, и исто така да ги внесе и податоците 

за промените на вистинските сопствениците. Притоа, важно е да се констатира дека 

правните субјекти се одговорни за точноста, адекватноста и ажурноста на податоците 

кои ќе бидат внесени во регистарот и за кои ќе се потврди дека се вистините и за 

коишто ќе се одговара. 

  Во регистарот се запишуваат следниве податоци: 30 

a) податоци за правниот субјект, назив, седиште, ЕМБС и даночен број, датум на 

основање и бришење на деловниот субјект и  

b) податоци за вистинскиот сопственик, лично име, единствен матичен број или 

друг идентификациски број, адреса на постојан и привремен престој, датум на 

раѓање, даночен број, државјанство, сопственички удел или друга форма и вид 

на сопственост или контрола и датум на внесување и бришење на вистинскиот 

сопственик од регистарот. 

  Внесувањето се врши бесплатно преку веб-порталот на администраторот на 

регистарот по електронски пат при што се применуваат технички и организациски 
                                                           
29 Види повеќе кај Сл.весник на Р.Северна Македонија, Закон за спречување перење пари и 
финансирање на тероризам 120/18 
30 Сл.весник на Р.Северна Македонија, Закон за спречување перење пари и финансирање на тероризам 
120/18,чл.28,ст.1 

мерки согласно со прописите за заштита на личните податоци. Министерот за 

финансии го пропишува начинот на внесување, пријавување, исправка и бришење на 

податоците од регистарот, начинот на користење, начинот на изразување на висината 

на уделот (индикатор за утврдување на сопственоста), начин на одржување и 

администрирање, техничките барања (потреби) за воспоставување на регистарот.31 

  Дали внесот  е точен контролира администраторот на регистарот кој, исто така, и 

врши информирање до Управата за потенцијалните промени. Пристап до внесените 

податоци во регистарот имаат надлежните државни органи, судовите, Управата и 

органите за надзор, додека пак за податоците од регистарот каде има лични 

информации (име, месец, година на раѓање, државјанство и др.), можат да бидат 

искористено само со надомест пропишан со тарифа на администраторот на 

регистарот. 

  Анализираниот Регистар на вистински сопственици е од експлицитно значење за 

поттикнување на ефикасноста и за намалување на перењето  пари на територијата на 

Р.Северна Македонија. Колку во пракса низ годините се очекува Регистарот да биде 

функционален и кои се очекувањата на долги рокови,  истражено е во третата глава 

од магистерскиот труд, како и во истражувачкиот дел на магистерскиот труд каде е 

спроведено и елаборирано интервју со експерт, вработен во Регистарот на вистински 

сопственици на РСМ. 

 

 

 

 

                                                           
31 Сл.весник на Р.Северна Македонија, Закон за спречување перење пари и финансирање на тероризам 
120/18,чл.ст.3 

Глава 3. ЗАЈАКНУВАЊЕ НА МЕРКИТЕ, ДЕЈСТВИЈАТА И 
КАПАЦИТЕТИТЕ ВО НАСОКА НА БОРБА ПРОТИВ ПЕРЕЊЕТО  

ПАРИ ВО РЕПУБЛИКА СЕВЕРНА МАКЕДОНИЈА 
 

  Во оваа глава од магистерскиот труд елаборирани се практичните мерки 

против перењето  пари во Р.Северна Македонија и објаснети се начините на 

следење и контрола на засегнатите субјекти чиишто активности се особено 

значајни за намалување на криминалот поврзан со перењето  пари во Р.Северна 

Македонија. 

 

3.1. Вклучување  активни субјекти во процесите на следење 

  Субјекти се лицата кои  имаат обврска да ги преземаат мерките и дејствата за 

спречување  перење пари и финансирање  тероризам предвидени со законото, при 

што такстативно се набројува кои се лицата кои потпаѓаат на категоријата  субјекти, а 

кои подетално се наведени во понатамошниот текст. 

  Во меѓународната пракса  утврдено е дека услугите кои ги нудат одредени правни 

и физички лица, често се злоуотребени од страна на криминалци за легализирање на 

нелегалните приходи или пак за финансирање на терористичките активности. Поради 

ова, со цел да се заштитат легалните финансиски и нефинансиски системи од 

можноста да бидат искористени од страна на криминалците се создадоа стандарди 

во однос на примената на одредени мерки и дејствија од страна на таквите лица со 

цел да се спречат колку е можно повеќе нелегалните активности на перење пари и 

финансирање  тероризам. Токму од оваа причина сите правни и физички лица кои 

треба да применуваат вакви мерки се вбројуваат во категоријата на субјекти. 

  Важноста на субјектите за функционирањето на ефикасен систем за превенција 

од перење пари и финансирање  тероризам се објаснува од два аспекти. Од една 

страна неоспорна е професионалноста на вработените кои работат во субјектите и 

нивната професионалност и познавање на проблематиката која ја работат  

надополнета со знаењето од областа на борбата против перење  пари и финансирање  

тероризам е извор на искуство при идентификација на продукти, активности и 

клиенти, ризични од аспект на перење пари и финансирање  тероризам како и извор 

на идентификација на начини и методи за вршење на ваквите криминални 

активности. 

  Од друга страна, што е посебно важно  да се истакне, поаѓајќи од фактот дека 

вработените во субјектите се најдобро запознаени со своите клиенти, со нивните 

намери и со оправданоста на активностите кои ги вршат. Односно знаејќи го 

профилот на својот клиент многу лесно можат да препознаат активност која  отстапува 

од вообичаеното дејствување на клиентот, активност која е нелогична од аспект на 

целината на таквиот деловен однос. 

  Следејќи ги стратешките цели на Управата, борбата против перењето пари и 

финансирањето  тероризам, постојано нагласувајќи дека превенцијата од овие 

криминални активности е исклучиво важен  сегмент во таквата борба, посебно 

потенцирајќи ја подготвеноста и професионалноста на субјектите, Управата големо 

внимание посветува на соработката со субјектите. 

  Како главни субјекти неминовно се јавуваат финансиските институции како што 

се: банките, менувачниците, штедилниците, брокерските куќи како и друштвата за 

осигурување и други финансиски институции. 

 

3.2. Следење на работата на финансиските институции 

  Обврските на финансиските институции за спроведување  мерки и дејствија за 

спречување  перење пари и финансирање  тероризам произлегуваат од Законот за 

спречување  перење пари и други приноси од казниво дело и финансирањето  

тероризам - Службен весник на Република Северна Македонија број 04-08 и 57-

2010.32 

  Како и сите други субјекти така и финансиските институции имаат обврска да ги 

преземат следниве мерки и дејствија за откривање и спречување  перење пари и 

финансирање  тероризам:33 

1. да вршат анализа на своите клиенти, 

2. да следат одредени трансакции и активности, 

3. да собираат и чуваат податоци за трансакциите на клиентите и 

4. да воведат и применат разни програми. 

  Финансиски иституции кои имаат обврска да ги применуваат овие мерки се:34 

 банки, согласно Законот со банки, 

 менувачници, согласно Законот за девизно работење, 

 штедилници, согласно Законот со банки, 

 брокерски куќи согласно Законот за хартии од вредност, 

 даватели на услуги, брз транфер на пари согласно Законот за брз транфер на 

пари и пошти и други правни лица кои вршат финансиски трансакции или 

достава на вредносни пратки, 

 друштва за осигурување, осигурителни брокерки друштва, друштва за 

застапување во осигурувањето и застапници во осигурувањето согласно 

Законот за супервизија на осигурување, 

 инвестициски фондови и друштва за управување со инвестициски фондови 

согласно Законот за инвестициски фондови, 

                                                           
32 Види повеќе кај Службен весник на Р.Северна Македонија, Закон за спречување на перење пари и 
други приноси од казниво дело и финансирањето на тероризам 04/08 и 57/10 
 
33 Министерство за финансии (2010) „Прирачник за спроведување на мерки и дејствија за спречување 
на перење на пари и финансирање на тероризам од страна на субјектите“ - Скопје, стр.23 
34 Исто, стр.23-25 

 доброволни пензиски фондови согласно Законот за доброволно капитално 

финансирано пензиско осигурување и  

 други правни и физички лица кои согласно Законот вршат една или повеќе 

активности во врска со одобрување  кредити, издавање  електронски пари и 

администрација на кредитни картички, економско- финансиски консалтинг, 

лизинг, факторинг и давање  услуги на инвестициски советник и други 

финансиски активности. 

  Обврските за спречување  перење пари и финансирање  тероризам во зависност 

од тоа кој ги применува, можат да се поделат во две групи:  општи обврски кои 

задолжително ги применуваат сите субјекти и посебни обврски кои ги применуваат 

определените субјети во зависност од дејноста која ја вршат. 

  Општи обврски се:35 

i. Процедура на анализа на клиентот; 

ii. Следење  трансакции; 

iii. Доставување  извештаи; 

iv. Чување  податоци; 

v. Програми, кои опфаќаат: процедури за прифаќање  клиенти, процедура за 

анализа на клиент, процедури за проценка на ризик и индикатори за анализа  

на ризик, процедури за проценка на ризик на носител на јавна функција, 

процедури за препознавање  невообичаени транскации и сомневање за 

перење пари и финансирање  тероризам, процедури за чување  податоци и 

документи како и за достава на извештаи до Управата, план за постојана обука 

на вработените во субјектот во областа на спречување  перење пари и 

финансирање  тероризам којашто обезбедува реализација на најмалку три 

обуки во текот на годината, именување  овластено лице, начин на соработка со 

                                                           
35 Министерство за финансии (2010) „Прирачник за спроведување на мерки и дејствија за спречување 
на перење на пари и финансирање на тероризам од страна на субјектите“ - Скопје, стр.24 

Управата и процедура како и план за вршење  внатрешна контрола и ревизија 

на спроведување на мерките и дејствијата. 

  Во однос на посебните обврски, во зависност од видот на дејноста, продуктите 

кои ги нудат како и во зависност од изложеноста на ризикот од перење  пари и 

финансирање  тероризам, Законот наметнува определени специфични обврски кои 

треба да ги исполнуваат само определени субјекти. Посебните обврски субјектите се 

задолжени да ги исполнуваат покрај општите обврски. 

  За банките од аспект на преносот на информации при безготовински трансфери 

значајно е да се напомене дека целосното следење на трансферите на средства е 

особено важна и комплексна алатка во спречување и откривање на перење пари и 

финансирање  тероризмот. Затоа, со цел да се обезбеди пренос на информации на 

лицето коешто врши плаќање низ целиот тој платежен синџир, соодветно е да се 

обезбеди систем кој наложува обврска за субјектите коишто нудат платежни услуги да 

обезбедат информации за лицето кое врши уплата заедно со информации за 

трансферот на средства. 

  Од аспект на менувачки работи, брз трансфер на пари и работа со хартии од 

вредност, банките имаат обврска да водат посебни нумерирани регистри во кој на 

унифициран начин, хронолошки ги забележуваат сите трансакции кои се над 

утврдениот износ. Во однос на забраните, треба да се знае дека глобалните искуства 

на откриени случаи на перење  пари и финансирање  тероризам говорат за многу 

честата појава на анонимни сметки односно тајни сметки кои се идентификуваат по 

број или пак сметки на фиктивни имиња кои се без податоци за идентитетот на 

крајниот сопственик. 

  Со цел, да се намали можноста, односно ризикот од перење пари преку 

користење  ваков вид сметки, меѓународната заедница препорача и голем број  

законодавства да ја имплементираат забраната која се однесува на отворање и 



[,,Ефективност од примената на мерките и дејствијата предвидени со Законот за 
спречување перење пари и финансирање тероризам”]      

 

43 
 

користење анонимни сметки од страна на банките. И во нашата држава е воведена 

оваа забрана. 

  Обврските за доставување  податоци се сведуваат на тоа дека банките имаат 

обврска да доставуваат до Управата еднаш во месецот низа  податоци кои се 

однесуваат на одобрени кредити во вредност од 15.000 евра или повеќе во денарска 

противвредност, според средниот курс на Народната банка на Р. Северна Македонија. 

  Преку посебна апликација на веб страната на Управата, банките во електронска 

форма доставуваат податоци за износот на кредитот, датата на исплата, исплатениот 

износ, обезбедувањето на кредитот и друго, согласно со Правилникот за содржината 

и формата на извештаите кои субјектите ги доставуваат до Управата за спречување  

перење пари и финансирање  тероризам како и начинот на нивно електронско 

доставување кој го донесува министер за финансии по предлог на Управата. 

  Во однос на мултилатералниот протокол за соработка, банките во Р. Македонија 

по пат на своите овластени лица можат да разменуваат податоци и информации за 

целите на спречувањето на перење пари и финансирањето на тероризам, а видот и 

содржината на информациите како и начинот на нивната размена се пропишани во 

Мултилатерален протокол за соработка. Ваквиот протокол е подготвен од страна на 

Управата и Комисијата на АМЛ и усогласеност како претставници на сите банки.  

Дополнително  развиен е и софтвер за спречување  перење пари и финансирање  

тероризам. Овој софтвер функционира на начин што базата на податоци се поврзува 

со централниот систем за банкарско работење на банката на кој е претходно 

инсталирана платформа за работа со база на податоци која е логички одвоена од 

останатите бази, поседува заштитна копија на базата на податоци која се чува на 

одвоена локација и се врши репликација на базата на податоци од примарната на 

секундарната локација најмалку еднаш во 24 часа. Софтверот е лоциран во 

обезбедена просторија и е под видео надзор и притоа, има технички карактеристики 

кои овозможуваат обработка и доставување на податоцитево време потребно за 

запазување на роковите за доставување  податоци. 

Софистицираноста на банкарското работење и употребата на големиот обем  

податоци во секојдневното работење и потребата на брза и ефикасна анализа  ја 

наметнува потребата од користење  софтвер за автоматска обработка на податоци за 

целите на спречување  перење  пари и финансирање  тероризам. 

  Во однос на менувачниците, лицата кои на незаконски начин стекнале пари или 

друг вид  имот обидувајќи се да го прикријат или преправат изворот на парите ги 

користат услугите на купување или продавање  ефективни  странски пари и често 

нелегално стекнатите пари ги конвертираат од една во друга валута. 

  Така на пример, продавачите на дрога ги користат менувачниците за да направат 

конверзија на валути, но и да направат конверзија на банкноти од мали апоени во 

банкноти во поголеми апоени. Овозможувањето или олеснувањето на протокот на 

нелегални пари во финансискиот систем ја поткопува неговата стабилност. Сите 

учесници во системот за спречување  пари и финансирање  тероризам, почитувајќи ги 

законските обврски оптимално треба да придонесат кон уништување или пак 

намалување на можностите за канализирање на нелегалните пари во легалните 

финансиски текови. Имајќи ги  предвид претходно спомнатите примери, активностите 

кои  ги реализираат менувачниците се оценети како важни во целокупните напори за 

спречување  перење пари и финансирање  тероризам. 

  Штедилниците како финансиски институции, кои во рамки на својата дејност 

вршат услуги за прибирање  депозити и давање  кредити се важна  алка во системот 

на спречување  перење  пари и финансирање  тероризам. Согласно со законот, 

штедилниците ги исполнуваат општите обврски за спречување  перење пари и 

финансирање  тероризам а при своето работење штедилниците мора да ја почитуваат 

забраната определена од член 24 во Законот… според кој се забранува вршење  

готовински плаќања односно исплата и примање  готови пари во износ од 15.000 евра 

или повеќе во денарска противвредност во облик на една или пак повеќе поврзани 

трансакции  што не е извршено преку банка и според кој  субјектите кои со закон се 

овластени за регистрација на хартии од вредност, друг имот или правни работи  или 

за пријавување или пренос на пари, хартии од вредност или друг имот можат да 

вршат таква регистрација или пренос само ако клиентот даде доказ дека преносот на 

парите над износот од ставот 1 од овој член е извршен преку банка.36 

  Пазарот на хартии од вредност има клучна улога во глобалната економија, а 

лицата кои учествуваат на овој пазар варираат и можат да бидат мултинационални 

финансиски конгломерати со повеќе илјадници вработени или едно лице кое нуди 

услуги на тргување со хартии од вредност или дава инвестициски совети. Продуктите 

кои овој пазар ги нуди постојано се развиваат во склад со барањата на инвеститорите 

и условите на пазарот. 

  Работењето на пазар со капитал директно не вклучува готовина  и со оглед на тоа 

ризикот од перење  пари не е на исто ниво како тој  кој постои во деловните потфати 

кои вклучуваат готовина, сепак останува потребата да се нагласи меѓународното 

искуство дека ваквиот пазар е посебно ранлив во подоцнежните фази на перењето  

пари. Од ова произлага и фактот дека пазарот на хартии од вредност е единствен кој 

истовремено може да се користи за перење на нелегално стекнатиот имот и за 

генерирање  нов незаконски имот.37 Поради тоа, со право може да се констатира дека 

тешко е да се направи разлика дали станува збор за предикативно дело, злоупотреба 

или пак станува збор за измама со хартии од вредност. Оттука, јасно се потврдува 

дека учесниците на пазарот на хартии од вредност имаат особено важна позиција во 

системот на спречување перење  пари. 

                                                           
36 Министерство за финансии (2010) „Прирачник за спроведување на мерки и дејствија за спречување 
на перење на пари и финансирање на тероризам од страна на субјектите“ - Скопје, стр.64-66 
 
37 Види повеќе кај Службен весник на Р.Северна Македонија, Закон за спречување на перење пари и 
други приноси од казниво дело и финансирањето на тероризам 04/08 и 57/10 

  Согласно Законот, учесниците на овој пазар ги исполнуваат општите обвски за 

спречување  перење  пари и финансирање на тероризам дадени во делот општи 

обврски. Покрај општите обврски учесниците на пазарот на хартии од вредност се 

должни да ги применуваат одредбите од членот 23 од Законот.38 

  Осигурителниот сектор како дел од финансискиот систем е изложен на ризикот 

од перење  пари и финансирање  тероризам. Продуктите во овој сектор ги 

привлекуваат криминалците да инвестираат во нив, на нелегално стекнатите средства 

да им дадат привидна легитимна форма. Во случаи кога тоа би се реализирало се 

остава простор на овие лица да обезбедат средства кои негативно влијаат врз 

стабилноста на целокупниот финансиски систем и на сопствениот интегритет и 

репутација како дел од тој систем. Затоа важно е  осигурителниот сектор да продолжи 

да ги спроведува мерките за спречување  перење  пари и финансирање  тероризам. 

  Согласно Законот, осигурителните друштва ги исполнуваат општите обврски за 

спречување  перење  пари и финансирање  тероризам дадени во делот на општите 

одредби. Покрај, општите одредби осигурителните друштва имаат и специфични 

обврски.39 Клиентот, односно крајниот сопственик и ополномоштувачот треба да 

бидат идентификувани пред да биде воспоставен деловниот однос  согласно член 12 

од Законот. Во ставовите 3 и 4 од  Законот се прави прецизирање на обврските за 

идентификација и потврда на идентитетот на клиентот и крајниот сопственик при 

вршење на работите поврзани со осигурувањето  живот.40 

  Во останатите финансиски институции кои имаат обврска да ги применуваат 

мерките и дејствијата за спречување  перење  пари и  финансирање  тероризам 

                                                           
38 Види повеќе кај Трајановски Г., (2011), Спречување на перење пари кај финансиските институции, 
Скопје. 
39 Види повеќе кај Трајановски Г., (2011), Спречување на перење пари кај финансиските институции, 
Скопје. 

40 Види повеќе кај Службен весник на Р.Северна Македонија, Закон за спречување на перење пари и 
други приноси од казниво дело и финансирањето на тероризам 04/08 и 57/10 

дадени во делот за општи обврски се вбројуваат: друштва кои даваат услуги на 

лизинг, друштва кои дваат услуги на факторинг, како и берзата. Овие субјекти мора да 

користат специфични индикатори при својата работа со цел полесно да препознаат 

активности кои се сомнителни од аспект на перењето  пари како и на финансирањето  

тероризам. 

 

3.3. Значењето на концептот на вистински сопственик против перењето 
пари и финансирањето  тероризам 

  Правните лица и правните ангажмани, како пример за трговски друштва и 

трустови прават разни деловни активности коишто се поврзани со управување со 

имот и со капитал.   Овие правни лица имаат легитимна улога, но и многу правни 

аранжмани во економијата, а практиката покажува дека  тие можат да се 

злоупотребат во секакви нелегални цели, како што е перењето  пари и 

финансирањето  тероризам. Едно лице би можело да се сокрие зад некоја структура – 

корпорација или фондација формирана за негови интереси со следниве цели: 

елиминирање на сомнежот за потеклото на средствата, своја корист од приходите кои 

потекнуваат од криминална активност, насочување на приходите коишто потекнуваат 

од криминалните активности за вршење  криминални активности. 

  Во одредени случаи, правните лица, правните аранжмани и останатите облици на 

деловно поврзување може да се поставени во сопственичката структура која била 

создадена за да се сокрие вистинскиот сопственик позади таканаречениот синџир на 

сопственост. 

  Доколку субјектите задолжени согласно ЗСППФТ не го утврдат  вистинскиот/те 

сопственик/ци и не го/и потврдат идентитетот  според степенот на ризик, 

превентивната цел на мерките за анализа на клиентот ќе биде во голема мерка 

неефикасна и ќе го изложи субјектот на висок ризик од аспект на негова злоупотреба 

за целите на перење пари и/или финансирање тероризам. Затоа, од исклучителна 

важност е субјектите во сите случаи да ги идентификуваат физичките лица кои се 

вистински сопственици. Субјектот треба да ги земе предвид информациите за 

вистинскиот сопственик на клиентот при проценката на нивото на ризик од ПП/ФТ 

паралелно со релацијата која ја има со клиентот. При одредувањето дали треба да се 

пристапи кон примена на засилени мерки за анализа на клиентот, како релевантен 

фактор за ризик треба да биде вклучена проценката на ризикот на вистинскиот 

сопственик.41 Сублимирано, токму оваа проценка е од круцијално значење за 

успешно реализирање на целите. 

 

3.4. Разликување  сопственост од контрола 

  Субјектите кои се задолжени според ЗСППФТ мора да се свесни за потребата да се 

утврди вистинскиот сопственик врз правното лице кое е претставник на акциите и 

уделите, но и можноста некое друго лице да има контрола врз него. 

  Оваа контрола би можела да се утврди на одредени начини – по пат на договори 

меѓу акционерите или преку моќта за назначување  лица кои се на високи управни 

функции. Задолжениот субјект може да побара од клиентот да достави додатна 

документација за да се потврди управувачката структура како и ефективното 

управување, за да се утврди дека таквите информации се веродостојни и доследни на 

првичните податоци за профилот кој е обезбеден од страна на клиентот. 

  Субјектот може да следи и да ажурира определени промени во овластувањата и 

да ги контролира извршените трансакции со цел да утврди дали некои трети лица 

имаат контрола врз правното лице. 

 

3.5. Вистински сопственик на учесник во трансакција 

  Задолжените субјекти освен што вршат идентификација на вистинските 

сопственици на клиентите со кои имаат некаков деловен однос, мора и да го утврдат 

                                                           
41 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, стр.2 



[,,Ефективност од примената на мерките и дејствијата предвидени со Законот за 
спречување перење пари и финансирање тероризам”]      

 

49 
 

вистинскиот  сопственик на учесниците во трансакциите. Притоа важно е  

задолжениот субјект да создаде процедури за мониторинг кои ефективно се 

спроведуваат за да се дознаат вистинските сопственици на учесник во трансакција 

којашто може да подлежи за финансиски казни или како влез во опсегот на 

меѓународните мерки за борба против финансирање  оружје за масовно уништување. 

 

3.6. Ефективна имплементација со пристап заснован врз проценка на 
ризик 

  Задолжените субјекти кога ги исполнуваат обврските за анализирање на 

клиентите мора да применуваат и пристап кој е заснован врз проценка на ризик. 

Притоа, особено внимание треба да се посвети  на тие ситуации кои се поголем 

инхерентен ризик за перење  пари или за финансирање  тероризам. Субјектот за да 

може да го определи нивото на анализа кое треба да се примени мора да направи 

соодветна процена на ризикот на деловниот однос со клиентот. 

  Потоа, врз база на таквата процена задолжениот субјект, ќе може да го одреди 

опсегот за анализа и да се увери дека успеал да го идентификува и да го потврди 

идентитетот на клиентот како и да го дознае иентитетот на правиот сопственик на тој 

клиент. 

 

3.7. Идентификација и потврдување на вистинскиот сопственик 

  Според дефиницијата на ЗСППФТ, вистински сопственик мора да биде физичко 

лице, но не и трговско друштво или пак организација. Ова е важно  особено кога 

задолжениот субјект работи со т.н синџир на сопственост. Кога станува збор за 

вистински сопственик, најчесто клиент е трговско друштво или некој друг облик на 

правно лице или пак аранжман. Во ситуации кога клиент е физичко лице кое делува 

во свое име тој, исто така, е краен вистински сопственик на сметката или на 

деловниот однос. 

  Во ситуација кога клиентот не е лицето кое го контролира деловниот однос мора 

да се направи додатна анализа за да се одреди идентитетот на крајниот вистински 

сопственик, а тоа може да се направи кога клиентот кој е физичко лице не делува во 

свое име туку е посредно или непосредно контролиран од некое трето лице или кога 

клиентот е правно лице или аранжман кој е создаден според странски закони. 

  Во случаите кога не може да се утврди вистински сопственик согласно 

критериумите од точките 1 и 2 од став 1 на членот 19 од ЗСППФТ, се применува 

критериумот од точка 3 од став 1 на членот 19 од ЗСППФТ. Еден деловен однос или 

трансакција може да вклучува повеќе вистински сопственици (ако повеќе физички 

лица ги задоволуваат критериумите дадени во ЗСППФТ, на пример, во случај на 

правно лице, ако двете лица имаат по 50% од уделите). Задолжените субјекти 

согласно ЗСППФТ треба да извршат идентификација на сите вистински сопственици на 

нивните клиенти и согласно проценетиот ризик да го потврдат нивниот идентитет.42 

Овој процес е посложен од вообичаената процедура, но треба да се има предвид во 

пракса. 

 

3.8. Утврдување кој да се смета за вистински сопственик 

  Доколку клиентот е физичко лице задолжениот субјект мора да утврди дали 

клиентот делува во свое име или во име на трето лице. Во друг случај субјектот мора 

да направи идентификаија за да го потврди идентитетот на третото лице и да разбере 

зашто клиентот е ополномоштеник на сметки со кои работат и други членови на 

смејеството додека имателот на сметката патува и работи во странство или други 

отворени сметки со кои работи лице коешто е параван за правиот имател на сметката 

со цел да се сокрие идентитетот на правиот сопственик од субјектот и од надлежните 

органи. 

                                                           
42 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, стр.5 

  Во вакви ситуации субјектот мора да направи идентификација на вистинскиот  

сопственик и да воспостави ефетивни процедури со цел да се испочитува таа обврска 

и да се биде сигурен дека трансакциите од сметката се легални. Тоа може да вклучи 

соодевтни прашања и изјави во однос на вистинскиот  имател на сметката или да се 

направи профил на клиентот кој ја вклучува очекуваната природа и постојаното 

следење за да се дојде до одредени предупредувања или индикатори во ситуации на 

материјално отстапување од очекуваните активности. 

  Доколку клиентот е правно лице задолжениот субјект треба следново да го смета 

за вистински сопственик:43 

1. Физичко лице или лица, кои се сопственост на правното лице или го 

контролираат  по пат на посредна или непосредна сопственост со над 25 % 

удели, акции на доносител или право на глас или други права во правното 

лице или 

2. физичко лице или лица кои на друг начин имаат контрола врз правното лице и 

управата на трговското друштво или генералното собрание на акционерското 

друштво. 

  Во практиката, правните лица може да се поврзат во посложени структури што 

пак може да доведе до други предизвици при утврдувањето на вистинскиот  

сопственик. 

  Иако во нашата земја не постои законски основ за формирање  труст или некој 

друг правен аранжман, овие структури можат да се создадат според закони на некои 

други јурисдикции и можат да станат клиенти на субјектот и да се појават во 

сопственичката структура на клиентите.   Може да биде тешкотија да се 

идентификуваат вистинските сопственици на структурите како трустови или други 

правни аранжмани. 

                                                           
43 Види повеќе кај Управа за финансиско разузнавање. (2018), Упатство за начинот на идентификување 
на вистинскиот сопственик, УФР,Скопје. 

  Генерално кај трустовите управителот е тој кој ја отвора сметката и со неа работи, 

но сепак управителот не е  нејзин вистински сопственик и поради тоа задолжените 

субјекти мора да направат идентификација и да преземат мерки за да се потврди 

идентитетот на следниве страни во трустот:44 

i. основачот тој  кој го основал трустот, 

ii. управителот кој е назначен од страна на основачот за да управува со имотот на 

трустот, 

iii. заштитникот кој треба да врши надзор над работата на управителот, 

iv. сопствениците кои може да се идентификуваат и 

v. други физички лица кои имаат ефектна контрола над трустот и по пат на 

синџир на контрола. 

  За сите останати правни аранжмани мора да биде утврден идентитетот на лицата 

или сродните позиции. 

  За сопствениците на трустови субјектите мора да добијат доволно информации за 

сопственикот со цел да се уверат дека ќе го утврдат идентитетот на имателот на 

сметката во моментот на ослободување на средствата од трустот или кога имателот 

ќе сака да ги реализира своите стекнати права. 

  Задолжените субјекти мора да бидат свесни за одредени структури кои 

вклучуваат нерезидентни правни лица кои можат да емитуваат акции на доносител. 

  Задолжениот субјект треба да увиди дали е возможно да се следи ефективно 

односот и дали би можело да се направат чекори за да се елиминира можноста да се 

сменат контролата и сопственоста  со користење  инструменти на доносител. 

Субјектот доколку не сака таков ризик не треба воопшто да се впушти во таков однос. 

                                                           
44 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, стр.8-10 

  Задолжените субјекти се соочуваат и со ситуации кога клиент е номиниран 

директор или акционер и притоа не се открива идентитетот на лицето кое ги 

номинирало-вистинскиот сопственик. 

  Со пристап заснован врз ризик откако е проценет ризикот за перење пари, 

задолжениот субјект може да утврди дали се потребни додатни податоци или 

документи за да дознаее дали го идентификувал вистинскиот  сопственик. Ако не е 

целосно уверен во тоа субјектот треба да бара редовна потврда од номинираните 

лица дека немало промена на вистинскиот сопственик. 

  Во некои исклучителни ситуации субјектот не е задолжен да го идентификува или 

потврди идентитетот на вистинскиот сопственик доколку клиент е правно лице чии 

хартии од вредност котираат на домашна или странска берза на хартии од вредност 

од земји коишто ги исполнуваат меѓународните стандарди за спречување  перење 

пари и финансирање тероризам или податоците за вистинските сопственици се 

транспарентни и јавно достапни. 

  Задолжените субјекти мора да направат идентификација и да преземат мерки за 

да го потврдат идентитетот на вистинските  сопственици на следниве лица:45 

i. сите тие лица кои се познати корисници на договор за животно осигурување, 

ii. сите лица кои ги плаќаат премиите за договорот за животно осигурување, 

iii. сите лица кои се осигурани по договор за животно осигурување. 

  Во случај на полиси за животно осигурување задолжениот субјект може да ги 

спроведе следниве видови мерки за да го анализира клиентот:46 

                                                           
45 Види повеќе кај FATF (2013), Methodology for assessing technical compliance with the FATF 
Recommendations and the Effectiveness of AML/CFT systems, достапно на www.fatf-gafi.org. 
46 Види повеќе кај  FATF (2014), FATF Guidance on transparency and beneficial ownership, достапно на 
www.fatf-gafi.org. 

a) за корисници кои се именувани физички или правни лица – најмалку 

задржување податоци за лицето, 

b) за корисници кои се означени со карактеристики или по категорија – мора да 

се добијат доволно податоци за корисникот за субјектот да се увери дека ќе 

може да го утврди идентитетот на корисникот во мигот на исплата. 

  Доколку клиентот е некој друг вид  правно лице, како домашни или странски 

здруженија, фондации, комори, синдикати или верски заедници во кои учеството во 

управувањето врз база на сопственички удел во капиталот не е возможно да се 

утврди, субјектот кој е задолжен може да се соочи со ситуација во која ниту едно лице 

кое може да се идентификува не ја задоволува дефиницијата за вистински  

сопственик според ЗСППФТ. 

  Во таква ситуација задолжениот субјект мора целосно да ги спроведе условите за 

анализа на клиентот и да ги идентификува лицата кои имаат контрола над управата и 

административните тела на наведените правни субјекти. 

 

3.5. Засилена анализа за сложени сопственички структури 

  Задолжениот субјект може да се соочи со т.н „синџир на сопственост“ или друга 

сложена структура што треба да се анализира за да се дојде чекор по чекор до 

крајното физичко лице што ги исполнува законските услови за вистински сопственик. 

Во зависност од проценката на субјектите за ризикот од перње пари или 

финансирање тероризам како и од сложеноста или нивото на нејасност на 

структурата, обемот на анализата што треба да ја изврши задолжениот субјект може 

да е значителен. Основното прашање што треба да го истражи субјектот е причината 

за изборот на сложената структура како и целта на клиентот во воспоставувањето 

деловен однос со субјектот - во двата случаи, треба јасно да се утврди економската 

логика односно оправданост. Субјектот треба да побара информации од клиентот за 

појаснување на причините за одбраната сопственичка структура и да разгледа дали 

тоа вклучува некое ниво на анонимност што би ја поткопала способноста на субјектот 

ефикасно да ги спроведе своите контроли за СППФТ. Доколку, не се добијат уверливи 

одговори за сите овие точки, задолжениот субјект не треба да се впушти во 

воспоставување на тој деловен однос.47 

  Субјектите треба да побараат од клиентот да обезбеди детали за сопственоста 

(вклучително и процентулна сопственост на удели или контрола) во секоја фаза од 

структурата и да внимаваат да ја разберат севкупната сопственичка структура. 

Физичкото лице/а што ја исполнува дефиницијата за вистински сопственик според 

ЗСППФТ треба да се идентификува/ат јасно и да се применат соодветни процедури за 

утврдување. Евентуалните празнини во дадените информации за клиентот треба да се 

доистражат. Извршената проценка на ризикот треба да му помогне на субјектот и да 

утврди дали е потребно да се применат процедури за верификација и утврдување на 

секое ниво од организациската структура или да се концентрира главно на крајното 

физичко лице/а на врвот на структурата. Како општа насока  доколку има нејаснотии 

или неизвесност во однос на сопственоста или контролата во средните фази, тогаш во 

секоја фаза треба да се применат целосни процедури за верификација и 

утврдување.48 

 

3.6. Ажурирање на информациите за вистинскиот сопственик 

  Како што е предвидено со член 31 ставот (2) од ЗСППФТ, задолжените субјекти 

треба да вршат редовна проверка и ажурирање на документите и податоците за 

клиентите, вистинските сопственици како и ризичниот профил на клиентите со кои 

има воспоставено деловен однос. Затоа, според нивото на ризик поврзан со клиентот, 

субјектите треба да преземат чекори што се доволни за да се погрижат да нема 

непријавени промени во „вистинската сопственост“. Субјектите треба постојано да ги 

                                                           
47 Види повеќе кај FATF (2010), Money Laundering Using Trust and Company Service Providers, достапно на 
www.fatf-gafi.org. 
48 Види повеќе кај FATF (2012), The FATF Recommendations, достапно на www.fatf-gafi.org 

следат активностите и трансакциите на клиентот и да имаат воспоставено ефикасен 

систем за предупредувања во случај на значителни отстапувања од очекуваната 

активност. Нивото и редовноста на следењето и ажурирањето треба да се одредат 

преку процената на ризик од профилот на клиентот. Кога има сомнежи за 

сопственоста или контролата на клиентот - на пример кога извршените трансакции се 

менуваат значително по природата или обемот, и тоа на начин што не е доследен со 

познатото или очекувано работење на клиентот - субјектот треба да побара 

објаснувања за промените во однесувањето и да размисли за ново ажурирање и 

обновување на информациите што ги има за клиентот, вклучително и за неговиот 

вистински сопственик. Условите согласно ЗСППФТ во однос на вистинскиот сопственик 

се однесуваат на сите нови и постојни клиенти.49 

 

3.7. Заштита на лични податоци 

  Задолжените субјекти се потсетуваат за потребата да ги испочитуваат обврските 

за заштита на податоци и да ги заштитат личните податоци, вклучително и податоците 

поврзани со вистинските сопственици. Во случај на податоци за државјани и 

резиденти на ЕУ коишто задолжениот субјект ги стекнал и ги чува, општата регулатива 

на ЕУ за заштита на податоци (GDPR) која стапи на сила од мај 2018 и се однесува за 

земјите-членки на ЕУ и за други земји ја уредува и предвидува потребната заштита и 

постапувања. Деталното објаснување на овие одредби е надвор од  опсегот на овие 

насоки и препораки. Европската комисија има објавено корисни насоки.50 

 

3.8. Справување со неуспешна идентификација на вистински сопственик 

  Кога субјектите нема да успеат во идентификацијата на вистинскиот сопственик, 

како и потврдата на идентитетот согласно проценката на ризикот, субјектите не 

                                                           
49 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, стр.10 
50 Исто,стр. 11-12 

стапуваат во деловен однос со клиентот и не извршуваат никаква трансакција или, по 

потреба, го раскинуваат деловниот однос што бил претходно воспоставен (член 39 од 

ЗСППФТ). Во овој случај, субјектите треба да одредат дали е соодветно, врз основа на 

собраните податоци и анализата на ситуацијата да достават извештај за сомневање 

до Управата за финансиско разузнавање (УФР) согласно член 39 став (3) од ЗСППФТ. 

При примената на ставот (4) од член 39, покрај другото, субјектите може да ги имаат 

предвид и индикаторите за препознавање на прикривање на вистионскиот 

сопственик.51 

  Доколку задолжениот субјект не го знае идентитетот на лицето/а што е 

сопственик на клиент или лицето кое го контролира клиентскиот однос, субјектот 

нема доволно информации да спроведе ефикасно следење на трансакциите на 

клиентот и се изложува на злоупотреба од перење пари или финансирање тероризам. 

Со тоа субјектот е ранлив на значителни репутациски, правни и финансиски ризици. 

Задолжениот субјект може да подлежи на санкции во случај на непочитување на 

релевантните одредби од ЗСППФТ. Доколку субјектот не ги испочитува условите за 

анализа на клиентот уредени со член 12 од ЗСППФТ, подлежи на глоба од 80.000 

односно 30.000 евра во денарска противвредност (член 162 и член 164 од ЗСППФТ). 

Освен тоа, ако не се изврши идентификација на вистинскиот сопственик на даден 

клиент, а задолжениот субјект сепак стапи во деловен однос со него и врши 

трансакции или, по потреба, не го раскине деловниот однос во кој стапил претходно, 

може да се изрече глоба од 12.000 до 15.000 евра односно 30.000 евра, во денарска 

противвредност (член 162 и 165 од ЗСППФТ) или 80.000 евра во денарска 

противвредност согласно член 160 став 1 алинеја 3 во врска со член 39.52 Субјектите се 

обврзани и да прикажат ефикасна импелементација на мерките врз основа на 

пристапот заснован на ризик. Ако се смета дека субјектот соодветно не го проценил 
                                                           
51 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, стр.12-13 
 
52 Управа за финансиско разузнавање. (2018), Упатство за начинот на идентификување на вистинскиот 
сопственик, УФР,Скопје, 13-15 

ризикот, а со тоа тој може да биде искористен за перење пари или финансирање 

тероризам, или не применил степен на анализа соодветно на постоечките ризици, 

може да доведе до потребата за санкционирање и изрекување глоби.53 

 

 

 

 

 

 

 

 

 

 

 

 

 

 

 

 

                                                           
53 Види повеќе кај FATF (2012), The FATF Recommendations, достапно на www.fatf-gafi.org 

ГЛАВА 4. ИСТРАЖУВАЊЕ ЗА ПЕРЕЊЕТО ПАРИ ВО Р.СЕВЕРНА 
МАКЕДОНИЈА 

  Во оваа глава се содржани статистичките елементи за тоа каде се рангира 

Северна Македонија на светско ниво во однос на перењето  пари и финансирање  

тероризам, дали има пораст или пад на бројот на дела поврзани со перење  пари и 

финансирање  тероризам како и резултатите од спроведеното интервју. 

 

4.1. Статистички податоци за состојбата на перењето пари и 
финансирање тероризам во РСМ 

 Проблемот на економскиот криминал каде се вклучува и перењето  пари 

постојано се развива во светот. На графиконот 4.1., претставен е трендот на 

економски криминал при што се доаѓа до заклучокот дека од 2001-та па заклучно со 

2018-та година, трендот на економски криминал е во пораст од 43% во 2001-та год., 

до 49% во 2018-та година. 

 

Графикон 4.1. Движења на економскиот криминал на глобално ниво (2001-2018) 

Извор: https://www.europeanceo.com/finance/a-costly-affair-why-europe-is-losing-the-fight-

against-money-laundering/ (20.01.2020) 

 

  Oваа состојба не заостанува ниту во Р.Северна Македонија поради што низ 

годините се создадоа бројни стратегии за превенција на перењето  пари како 

кривично дело кое низ годините се почесто се регистрира, а начините за перење  

пари станаа се побројни што дополнително ја отежнува работата на надлежните 

институции кои водат контрола врз паричните текови на населението, како на 

правните така и на физичките лица во државата. 

 Во статистичкиот преглед за состојбата на Р. Северна Македонија се анализирани 

последно објавените петгодишни периодични податоци од Управата за финансиско 

разузнавање. Притоа, извршен е преглед на вкупниот број  регистрирани кривични 

дела во временскиот период 2011-2015 година, преглед на приносот на парични 

средства преку државната граница и преглед за рангирањето за перење  пари на Р. 

Северна Македонија на светско ниво. 

 

Графикон 4.2. Вкупен број на регистрирани кривични дела во РСМ во временскиот период 

2011-2015 год. 

 

 

 

 

 

Извор: УФР. (2016), Извештај за спроведена национална проценка на ризикот од перење пари 

и финансирање теориризам, УФР, Скопје, стр.10 

 

  Имајќи ги предвид податоците од графиконот 4.2., се утврдува средно ниво на 

закана од перење пари во РСМ и притоа се констатира дека регистрираните кривични 

дела годишно се движат помеѓу 6 и 12 на годишно ниво и тоа е околу 0,02% од 

вкупните регистрирани кривични дела. 

  Според податоците на УФР бројот на кривични дела поврзани со перење  пари се 

намалува поради ефикасните мерки коишто се преземаат. 

  Во текот на 2013-2015 година спречени и решени  се пет криминални групи кои 

кривичното дело перење пари го вршеле со: 54 

 со злоупотреба на службената положба и овластување преку склучување  

лажни договори како да се извршени менаџерски и консалтинг услуги, 

изготвување лажни фактури, вршејќи неоснован пренос на капитал од едно во 

друго правно лице,  

 нереално зголемување на вредноста на услугите за сервисирање  опрема, а 

потоа со отворање  фирми во странство се префлале парични средства,  

 објавување  тендери за веќе извршени градежни работи и реализирање  

фактури со невистинита содржина и легализирање парични средства,  

 изготвување  лажни фактури за наводно остварен трговски промет, 

легализирање стоки и вршење преноси како и прикривање на паричните 

средства кои потекнувале од продажба,  

 со злоупотреба на службената положба и со фалсификување  исправи при 

доделување  градежно земјиште, изградба и легализација на објект како и 

наменско регистрирање  фирми. 
 

  Во однос на преносот на парични средства преку државната граница (изразено 

сериозен тип  перење пари), според податоците од Царинската управа, вкупниот 

износ на парични средства кои се пријавени на граничните премини кои изнесуваат, 

внесуваат или пак се пријавени дека транзитираат низ Р. Македонија во временскиот 

период од 2010 до 2016 година изнесува 107.992.763,00 евра, 7.315.480,00 

швајцарски франци и 8.494.726,00 долари (табела 4.1).  

 

                                                           
54 УФР. (2016), Извештај за спроведена национална проценка на ризикот од перење пари и 
финансирање теориризам, УФР, Скопје, стр.11 

Табела  4.1. Пријавени парични средства на граничните премини во временскиот период 2010 

– 2015 година 

Извор: УФР. (2016), Извештај за спроведена национална проценка на ризикот од перење пари 

и финансирање теориризам, УФР, Скопје, стр.17 

 

  Трендот на пријавување  евра е во опаѓање, а во последните три години се движи 

од 10 до 12 милиони евра на годишно ниво, трендот на пријавување  долари е 

променлив и се движи од еден до два милиони американски долари годишно ниво. 

Трендот на пријавување  швајцарски франци на граничните премини е променлив и 

бележи тенденција на зголемување.55 

  На меѓународно ниво, во 2017-та година според пресметката  на Basel,Р. Северна 

Македонија е на 106-то место за перење  пари од вкупно 146 земји во светот. Ризик и 

предмет на анализа е тоа што треба да се земе  предвид дека државата е во развој и е 

мала држава, а рангирањето е со светски сили со далеку повеќе население, 

поразвиени индустрии и далеку поразвиени финансиски системи од постојните во Р. 

Северна Македонија, а како предност на рангирањето е тоа што Р. Северна 

Македонија е најдобро позиционирана во однос на останатите земји од регионот, 

како што се: Грција, Србија, Албанија и Бугарија. Во тој случај, со исклучок на Црна 

                                                           
55 Види повеќе на http://www.customs.gov.mk/index.php/mk/  

Гора и Хрватска, Македонија е земја со најниска стапка на перење  пари во регионот, 

во 2017-та година. 

  Следно, имајќи предвид дека по 2017-та година се отворија иницијативи за нови 

стратешки мерки за спречување на перењето  пари и финансирањето на тероризмот, 

како што е на пример и новиот Регистар на вистински сопственици, реални се 

очекувањата дека во следните анализи Р. Северна Македонија ќе има уште подобри 

резултати и дека стапката на перење  пари и финансирање  теорирзам и во иднина ќе 

биде уште помала. 

Слика 4.1. Basel резултати за перење на пари по земји во светот, 2017 год. 

Извор:https://scontent.fskp1-1.fna.fbcdn.net/v/t1.0-

9/21078698_10155071315143681_581293519779587601_n.jpg?_nc_cat=111&_nc_oc=AQkFH9ps

1P_SRc2dwMaLJHIxYvXgx6nX1KMjpo1Czfcxa7h17Xg-8LPwch65oY8lAIQ&_nc_ht=scontent.fskp1-

1.fna&oh=09cc52ec04d23ca9ed06c765305d9558&oe=5EC38F45 (20.01.2020) 

4.2. Добиени резултати од спроведено истражување 

  Интервјуто е спроведено во рамките на Регистарот на вистински сопственици во 

периодот помеѓу јануари и март 2020-та година. Спроведено е  со стручен 

соработник, вработен во Регистарот на вистински сопственици во Р.Северна 

Македонија и притоа се дојде до следниве резултати. 

  На првото прашање: ,,Кои беа главните причини поради кои се промени 

законската легислатива во РСМ и се донесе одлука да се создаде Регистар на 

вистински сопственици?", се доби одговорот дека главните причини поради кои се 

промени законската легислатива се спречување на криминалните активности за 

перење пари, преку примена на Законот за спречување  перење  пари и финансирање  

тероризам  односно преземање  дејствија за спречување на овој нелегален процес. 

Посебно внимание е посветено на одредби кои се однесуваат на зајакнување  мерки, 

на пример воспоставување на регистарот за вистински сопственици во рамките на 

ЦРМ. 
 

  На второто прашање: ,,Кои се целите на краток рок кои треба да бидат 

исполнети со работата на Регистарот на вистински сопственици?", се доби 

одговорот дека целите во врска со ова се изработување  добра законска легислатива 

која ќе ги ограничи дотогашните “слободни” токови на криминалните дејствија, 

поврзани со перење  пари, со цел превенција и спречување и решавање  на 

нелегално стекнување  финансиски средства. Субјектите се должни да го 

идентификуваат вистинскиот сопственик. Должни се да го потврдат идентитетот на 

вистинските сопственици врз основа на податоци и информации од сигурни извори, 

со тоа што ќе бидат уверени кој е вистинскиот сопственик. 
 

  На третото прашање:  ,,Кои се целите на долг рок кои треба да бидат 

исполнети со работата на Регистарот на вистински сопственици?", се доби 

одговорот дека заради продолжување на активната работа, изготвен е нов стратешки 

документ, односно Национална стратегија за борба против перење  пари и 

финансирање  тероризам во 2017 година, за период од 2017 до 2020 година. Во РСМ, 

подолго време било разговарано за овие ризици за намалување на криминалот со 

перење  пари и немало законска рамка со јасни насоки. Во 2018 година  усвоен е 

Законот за спречување  перење  пари и финансирање  тероризам, со кој е подготвена 

и основата за создавање на Регистарот за вистински сопственици. Регистарот на 

вистински сопственици треба да претставува систем кој има за цел да ги направи 

транспарентни сложените сопственички структури и правни аранжмани, односно да 

го разоткрие сопствеништвото. Регистарот треба да го бележи сопственикот  односно 

сопственикот на правното лице или тие кои имаат реална или друг вид контрола врз 

правното лице. 
 

  На четвртото прашање: ,,Дали Регистарот на вистински сопственици е 

усогласен со ЕУ директивите?", се доби одговорот дека Регистарот на вистински 

сопственици е усогласен со одредбите на 4-та ЕУ директива за спречување на 

употребата на финансискиот систем за перење  пари и финансирање  тероризам од 

2015 година. Во согласност со оваа директива, се прецизираат и усогласуваат 

одредбите кои се однесуваат на вистинските сопственици. Се предвидува и обврска 

за правните лица да ги впишат во регистарот вистинските сопственици и се намалува 

и износот за забрана за вршење  готовински плаќања од 15000 на 2000 евра. 
 

  На петтото прашање: ,,Дали се очекуваат ефекти какви што има во земјите од 

ЕУ каде функционира ваков Регистар на вистински сопственици?", се доби 

одговорот дека во 2017 година, Република Северна Македонија била на 106 место од 

вкупно 146 земји во светот. Имајќи  предвид дека сме мала земја и млада држава, а 

рангирањето е на светско ниво со многу развиени земји. Северна Македонија е добро 

позиционирана во регионот. Со исклучок на Хрватска  и Црна Гора, Северна 

Македонија е земја со најмала стапка на перење  пари во регионот и затоа може да се 

каже-да, има ефект како што има во далеку поразвиените земји. 

ЗАКЛУЧОК 

Целта на оваа магистерска теза беше конкретизирана на следниов начин: 

преку истражување и соодветна анализа на достапните податоци да се согледа 

ефикасноста од примената на Законот за спречување перење пари и финансирање 

тероризам  односно ефективноста примената од мерките, дејствијата и постапките 

кои субјектите и надлежните органи и тела ги преземаат заради откривање и 

спречување на овој нелегален процес, поврзани казниви дела и финансирање  

тероризам, предвидени со овој Закон, со посебен фокус на Регистарот на вистински 

сопственици. Со нејзино реализирање, се дојде до следниве заклучоци: 

  Перењето  пари, пред сé, се дефинира како глобален феномен кој оддава 

негативно влијание врз стабилноста на пазарните економии и притоа настанува 

поради инфилтрираност на криминални групи во бројни институции кои се суштински 

за државата и кои се профитабилни. Феноменот настанува кога криминалните групи 

се всушност внатре во наведените организации и доведуваат до парализа на 

финансискиот систем на државата и максимална функционална залоупотреба со 

крајна цел, реализирање на целите и интересите на криминалните групи, 

инволвирани во процесот на перење  пари. За да настане феноменот перење  пари 

неопходно е да се исполни условот постоење  мотив. Мотивот несомнено  е да се 

стекне богатство, да се дојде до брзо збогатување со цел криминалците како 

индивидуи и/или криминалните групи да ги реализираат своите визии за побогат и 

покомфорен живот. 

  Методите за перење пари постојано се приспособуваат  на техничките и 

технолошките достигнувања и развојот на економските односи, што од друга страна 

бара постојанa едукација, специјализација и рафинирање  мерки и активности 

преземени од надлежните органи кои се обврзани ефикасно да се борат со перењето 

пари и криминалот. За да се дојде до перење  пари постојат два основни начини и 

притоа, првиот начин е криминалецот да биде во системот т.е., во институцијата и да 

има пристап до сите потребни информации и надлежности и второ, криминалецот 

или криминалната група да имаат свој човек внатре во системот т.е., во институцијата 

и да се замижи пред процесот на перење  пари и доколку во иднина овој процес 

излезе на виделина, да се идентификува како ненамерно неидентификување. 

  Ефектите од перењето  пари врз финансискиот сектор се  несомнено негативни, ја 

разнишуваат рамнотежата на финансискиот сектор, ја отежнуваат неговата нормална 

функционалност и го прават секторот лесно ранлив на криминалните дејствија.  Од 

општествен аспект, перењето  пари, пред сé, го нарушува квалитетот на животот во 

општествата каде е распространет феноменот на перење  пари. Зголемен е бројот на 

криминал и присутен е страв кај населението од криминалните групи кои ја 

наметнуваат својата моќ врз  човечките слободи, амбиции и слободно одлучување. 

  Првиот чекор во борбата за спречување на перењето пари е обезбедување  добра 

законска легислатива која ќе ги ограничи дотогашните “слободни” текови на 

криминалните дејствија поврзани со перењето  пари. Поради јасната потреба од 

зајакнување на рамката за спречување  перење пари низ годините беа изработени 

поголем број  документи, од кои три се стратешки документи. 

  Законската рамка за спречувањето  перење  пари ги следи европските насоки и 

цели кон тоа да се создаде стабилен систем кој ќе биде ефикасен на долги рокови и 

ќе влијае позитивно врз намалувањето на криминалот поврзан со дејствија за перење 

пари и финансирање  тероризам, како и воопшто, да поттикне превенција од ваков 

вид  криминални дејствија на територијата. Во РСМ долго време беа дебатирани овие 

ризици од перењето  пари, но немаше законска рамка која дава јасни насоки што, 

како и кој треба да работи и притоа да бидат опфатени сите клучни субјекти и 

финансиски институции преку кои несомнено дека низ годините се врши перењето  

пари. Во 2018-та година  прогласен е и усвоен е Законот за спречување перење пари и 

финансирање тероризам со кој се поставува и основата за создавање  посебен 

Регистар за утврдување на вистинските сопственици и негово започнување со работа 

согласно сите препораки од европските заедници и воопшто, согласно сите мислења 

и ставови од експери во областа. Во однос на поднесителите предвидено е 

овластеното лице за застапување и претставување на правниот субјект да ги внесе 

податоците во регистарот. Постои можност за правните субјекти преку системот на 

администраторот на регистарот да овластат друго лице и тоа лице врз основа на 

нивното овластување да ги внесе податоците за нивните вистински сопственици, и 

исто така, да ги внесе и податоците за промените на вистинските сопствениците. 

Притоа, важно е да се констатира дека правните субјекти се одговорни за точноста, 

адекватноста и ажурноста на податоците кои ќе бидат внесени во регистарот и за кои 

ќе се потврди дека се вистините и за коишто ќе се одговара. Анализираниот Регистар 

на вистински сопственици е од експлицитно значење за поттикнување на ефикасноста 

и за намалување на перењето  пари на територијата на Р. Северна Македонија. 

  Со статистичката анализа и резултатите од интервјуто за тоа каде се рангира Р. 

Северна Македонија на светско ниво за перење  пари и финансирање  тероризам и 

како низ годините варира бројот на кривични дела поврзани со овие криминални 

дејствија, се дојде до заклучокот дека мерките имаат ефикасност бидејќи самата 

затегната правна рамка и дава нова, посигурна рамка на работата на секоја засегната 

институција, а намалените криминални извори и патишта пак несомнено влијаат врз 

намалување на случаите поврзани со перењето   пари и финансирање  тероризам. 

CONCLUSION 

The subject matter of this master thesis has been elaboratd in the following manner: 

through research and appropriate analysis of available data in order to see the 

effectiveness of the application of the Law on Prevention of Money Laundering and 

Financing of Terrorism  or the effectiveness of measures, actions and procedures that 

entities and authorities undertake in order to detect and prevent this illegal process, 

related criminal offenses and terrorist financing, provided by this law, with a special focus 

on the Register of Real Owners. The following conclusions were made: 

Money laundering is primarily defined as a global phenomenon that has a negative 

impact on the stability of market economies and occurs due to the infiltration of criminal 

groups in a number of institutions that are essential and profitable for the state. The 

phenomenon occurs when the criminal groups are actually inside these organizations and 

contribute to the collapse of the financial system of the state and complete functional 

abuse with one ultimate goal, and that is realization of the goals and interests of criminal 

groups involved in the money laundering process. In order for the money laundering 

phenomenon to occur, it is necessary that there is a motive. Most certainly the motive is to 

gain wealth, to achieve rapid enrichment so that the criminals as individuals and/or 

criminal groups can accomplish their visions for a richer and more comfortable life. 

Money laundering methods are continually adapting to the technical and technological 

achievements and development of economic relations, which in turn requires constant 

education, specialization and refining measures and activities undertaken by the 

competent authorities that are obliged to effectively fight money laundering and crime. 

There are two basic manners money laundering to occur, and the first manner is for the 

criminal individual to be in the system or in the institution and to have access to all 

necessary information and competencies and the second manner is the criminal or criminal 

group to have their own person inside the system or institution and to close their eyes to 

the money laundering process and if in the future this process is revealed, to identify it as 

unforeseen. 

Money laundering has indeed negative effects on the financial sector. It disturbs the 

balance, harms its normal functioning and makes the sector easily vulnerable to criminal 

activity. From a social point of view, in societies where the phenomenon of money 

laundering is widespread, it impairs the quality of life. The crime has increased and there is 

a fear among the population from the criminal groups that impose their power on human 

freedom, ambitions and free decision-making. 

The first step in the fight against money laundering is to provide good legislation that 

will limit the previous "free" flow criminal acts related to money laundering. Due to the 

need to strengthen the framework for preventing money laundering, a number of 

documents have been developed over the years, three of which are strategic documents. 

The legal framework on anti-money laundering follows the European guidelines and 

aims to create a stable system that will be effective in the long run and will have a positive 

effect on reducing crime related to money laundering and financing terrorism, as well as 

encouraging prevention of this type of criminal activity on the territory. These risks of 

money laundering have long been discussed in RNM, but there was no legal framework 

that provides clear guidelines on what, how and who should work and thus cover all key 

entities and financial institutions through which money laundering is undoubtedly carried 

out over the years. In 2018, the Law on Prevention of Money Laundering and Financing of 

Terrorism was promulgated and adopted, which lays the foundation for the creation of a 

Register for determining the real owners and its initiation in accordance with all 

recommendations from European communities and in general, in accordance with all 

opinions and views from experts in the field. Regarding the applicants, it is considered that 

the authorized person for representation of the legal entity to enter the data in the 

register. There is a possibility for legal entities through the system of the register 

administrator to authorize another person and that person based on their authorization to 

enter the data for their real owners, and also to enter the data for the changes of the real 

owners. It is important to note that the legal entities are responsible for the accuracy, 

adequacy and update of the data entered in the register and will be confirmed to be true 

for which they will be held accountable. The analyzed Register of Real Owners is of 

exceptional importance for encouraging efficiency and reducing money laundering on the 

territory of the Republic of North Macedonia. 

Given the statistical analysis and the results of the interview on where the Republic of 

North Macedonia ranks worldwide regarding money laundering and financing of terrorism 

and how the number of crimes related to these criminal acts varies over the years, it can be 

concluded that the measures are effective because the tight legal framework gives a new, 

more secure framework for the work of each affected institution, and the reduced crime 

sources and paths undoubtedly affect the reduction of money laundering and terrorism 

financing cases. 

ПРИЛОЗИ 
 

Прилог 1 – Прашања за интервју 

 

1. Кои беа главните причини поради кои се промени законската легислатива 

во РСМ и се донесе одлука да се создаде Регистар на вистински сопственици? 

--------------------------------------------------------------------------------------------------------------
--------------------------------------------------------------------------------------------------------------
-------------------------------------------------------------------------------------------------------------- 

2. Кои се целите на краток рок кои треба да бидат исполнети со работата 

на Регистарот на вистински сопственици? 

---------------------------------------------------------------------------------------------------------------
---------------------------------------------------------------------------------------------------------------
--------------------------------------------------------------------------------------------------------------- 

3. Кои се целите на долг рок кои треба да бидат исполнети со работата на 

Регистарот на вистински сопственици? 

---------------------------------------------------------------------------------------------------------------
---------------------------------------------------------------------------------------------------------------
--------------------------------------------------------------------------------------------------------------- 

4. Дали Регистарот на вистински сопственици е усогласен со ЕУ 

директивите? 

---------------------------------------------------------------------------------------------------------------
---------------------------------------------------------------------------------------------------------------
--------------------------------------------------------------------------------------------------------------- 

5. Дали се очекуваат ефекти какви што има во земјите од ЕУ каде 

функционира ваков Регистар на вистински сопственици? 

---------------------------------------------------------------------------------------------------------------
---------------------------------------------------------------------------------------------------------------
--------------------------------------------------------------------------------------------------------------- 

